
 

LIZITAZIOA ARAUTUKO DUEN ADMINISTRAZIO BALDINTZA 
PARTIKULARREN AGIRIA, PROZEDURA IREKI SINPLIFIKATU 
LABURTUAREN BIDEZ, EUSKAL HERRIKO ARRANTZA-SEKTOREKO 
INKESTA EKONOMIKOAREN LANDA-LANA KONTRATATZEKOA 

 

 

1. KONTRATUAREN XEDEA 

 

Prozedura honen xedea da HAZI FUNDAZIOAK Administrazio Baldintza 

Partikularren Agiri honetako Karatularen 1. puntuan (aurrerantzean, Karatula) 

adierazitako zerbitzuak eskainiko dituen kontratista bat hautatzea. 

 

Zerbitzu horiek Agiri honen, Preskripzio Teknikoen Agiriaren eta kontratistaren 

proposamenaren arabera eskainiko dira. 

 

Kontratuaren zati batzuk lotetan bereizita egitea aurreikusten bada, Karatularen 1. 

puntuan honako hauek adieraziko dira: kontratua zein lotetan zatitzen den; lizitatzaile 

berak zenbat lotetarako aurkez dezakeen eskaintza; lizitatzaile bakoitzari zenbat lote 

adjudika dakiokeen; kasu bakoitzean zehazten diren alderdiak.  

 

Kontratuaren CPV kodea Karatularen 1. puntuan dago.  

 

 

2. ERAKUNDE KONTRATUGILEA ETA KONTRATAZIO ORGANOA 

 

Erakunde kontratugilea HAZI da (aurrerantzean, erakunde kontratugilea).  

 

Kontratazio-organoa Karatularen 2. puntuan adierazten dena da, eta dagokionean eta 

ezar daitezkeen eskubide pribatuko arauen arabera, berariaz eman ahal izango dizkie 

ahalak egoki iritzitako pertsonei kontratuarekin zerikusia duten jarduera zehatzak 

egiteko. 

 

 

3. ADJUDIKAZIO-PROZEDURA 

 

Prozedura ireki bidez adjudikatuko da kontratua, Agiri honetan ezarritako adjudikazio-

irizpideen arabera kalitate-prezio erlaziorik onena (aurrerantzean, eskaintza onena) 

aurkeztu duen lizitatzaileari. 

 

 

4. ALDAGAIAK 

 

Lizitatzaileek aldagaiak aurkezteko aukera Karatularen 3. puntuan adierazten da. 

 



 

Aldagaiak onartuz gero, Karatularen 3. puntuan daude gutxieneko baldintzak, motak 

eta horien ezaugarriak, baita kontratuaren xedearekin duen lotura ere. 

 

 

5. KONTRATU-DOKUMENTAZIOA 

 

Adjudikazioaren ondoren formalizatuko den kontratuaz gain, honako dokumentu hauek 

ere kontratu-izaera izango dute: 

 

- Administrazio Baldintza Partikularren Agiri honek eta honen Karatulak. 

 

- Preskripzio Teknikoen Agiriak. 

 

- Adjudikaziodunak aurkeztutako eskaintzak.  

 

- Karatularen 4. puntuan adierazitako beste edozein dokumentaziok. 

 

Dokumentu horiek adjudikaziodunak sinatu beharko ditu, ados dagoela adierazteko, 

kontratua formalizatzen den ekitaldi berean. 

 

 

6. KONTRATUAREN IRAUPENA 

 

Kontratuaren iraupena Karatularen 5. puntuan adierazitakoa izango da. 

 

 

7. ELEMENTU EKONOMIKOAK 

 

7.1. LIZITAZIOAREN OINARRIZKO AURREKONTUA ETA 

KONTRATUAREN PREZIOA 

 

Lizitazioaren oinarrizko aurrekontua Karatularen 6.1 puntuan adierazi da. 

 

Kontratuaren prezioa ere Karatularen 6.1 puntuan adierazi da. 

 

Kontratuaren prezio horrek barne hartuko ditu kontratua gauzatzeko beharrezkoak diren 

kostu guztiak, besteak beste, hauek:  

 

- Kontratua betearazteko beharrezko kostu guztiak, zuzenekoak zein zeharkakoak, 

Agiri honen eta Preskripzio Teknikoen Agirian aurreikusitakoaren arabera, eta 

ez da a posteriori onartuko amaierako prezioan aurrez sartu behar ziren 

kontzeptuen fakturazioa.  

 



 

- Kontratua betearazteko berezko kontzeptu guztiak eta betearazpen horretan 

aritutako langileen gastuak (soldatak eta Gizarte Segurantza, oporrak eta 

aparteko ordainsariak, gaueko eta jaiegunetako lanaldiak, baja edo 

gaixotasunagatiko ordezkapenak, banakako istripu-aseguruak, etab.) zerga 

guztiak (BEZa izan ezik), aseguruak, lizentziak, garraio-gastuak eta joan-

etorrietakoak, baimenak eta gainerako gastu orokorrak.  

 

- Kontratua betearaztean kontratistak erabili beharreko beste edozein baliabide, 

lanabes, ibilgailu, ekipo, tresna, informatika-ekipo eta gailu. 

 

- Kontratuaren garapen eta betearazpen zuzena ahalbidetzeko erakunde 

kontratugileak zehaztutako lan- edo informazio-bilera guztietara joatea. 

 

- Karatularen 6.1 puntuan zerrendatutako beste edozein kontzeptu. 

 

 

7.2. KONTRATUAREN BALIO ZENBATETSIA 

 

Kontratuaren balio zenbatetsia Karatularen 6.2 puntuan adierazitakoa da. 

Espainiako ordenamendu juridikora Europako Parlamentuaren eta Kontseiluaren 

2014ko otsailaren 26ko 2014/23/EB eta 2014/24/EB zuzentarauen transposizioa egiten 

duen Sektore Publikoko Kontratuen azaroaren 8ko 9/2017 Legearen (aurrerantzean, 

SPKL) 101. artikuluan aurreikusitako moduan eta ondorioetarako kalkulatua.  

 

Aurreikuspen horrek ez du inolako konpromisorik erakunde kontratugilearentzat. 

 

 

8. PREZIOA ORDAINTZEA 

 

 

Kontratuaren prezioa kontratua amaitzean ordainduko da, kontratistak dagokion faktura 

aurkeztu ondoren. 

 

Erakunde kontratugileak 30 egutegi-eguneko epean ordainduko du faktura, erakunde 

kontratugilearen adostasunetik eta jaulkipenetik zenbatzen hasita.  

 

Ez da ordainduko inolako lanik edo zerbitzurik Agiri honetan aurreikusitako kontratu-

xedetik kanpo egin bada edo aurrez erakunde kontratugileak eskatu ez badu. 

 

 

9. PREZIOAK BERRIKUSTEA 

 

Karatularen 8. puntuan xedatutakoa ezarriko da. 

 



 

 

10. PUBLIZITATEA  

 

Erakunde kontratugilearen kontratugilearen profilean argitaratuko dira honako hauek: 

 

- Lizitazioaren deialdiaren iragarkia. 
 

- Kontratuaren adjudikazioren iragarkia. 

 

- Kontratua formalizatzearen iragarkia. 
 

- SPKLren 63. artikuluan zerrendatutako gainerako informazioa. 
 

Erakunde kontratugilearen profilean webgune honetatik sartuko da: 

http://www.contratación/euskadi.eus. 

 

 

11. BEHIN BETIKO BERMEA  

 

Eskaintzarik onena aurkeztu duen lizitatzaileak behin betiko bermea eratu beharko du 

Karatulako 9. puntuan adierazitako zenbatekoarekin.  

 

Eskaintza onena aurkeztu duen lizitatzaileak aipatutako behin betiko bermearen eratzea 

frogatu beharko du 7 egun balioduneko epean, xede horretarako kontratazio-organoaren 

errekerimendua jaso eta hurrengo egunetik zenbatzen hasita.  

 

Aipatutako behin betiko bermeak erreferentzia egingo die SPKLren 110. artikuluan 

zerrendatzen diren kontzeptuei.  

 

Era berean, bermea eratu ahal izango da SPKLren 108. artikuluan xedatzen diren eraren 

batean, eta ez da beharrezkoa izango Gordailuen Kutxa Nagusian eratzea. 

 

Abal moduan aurkezten bada, abala Agiri honetako I. eranskinean jasotzen den 

ereduari egokituko zaio.  

 

Bermea eratzeko akreditazioa bitarteko elektronikoen bidez egin ahal izango da.  

 

Kontratistari exijitu ahal zaizkion kalte-ordain edo zigorrak behin betiko bermean 

ezartzen badira, kontratistak bermeari dagokion zenbatekoa gehitu edo birjarri beharko 

dio, exekuzio egunetik 15 egun naturaleko epean, bestela, kontratua suntsitzeko kausa 

izango baita. 

 

Kontratua aldatzearen ondorioz bere prezioa ere aldatzen bada, kontratistak behin 

betiko bermea birdoitu beharko du aldatutako prezio berriarekin ere dagokion 



 

proportzioa manten dadin. Kontratistak bermearen aldaketa egiteko epea 15 egun 

naturalekoa izango da aldaketa-hitzarmenaren berri ematen zaion egunetik kontatzen 

hasita.  

 

Bermearen itzultzea SPKLren 111. artikuluan xedatutakoaren arabera burutuko da, 

behin bermearen epea igaro denean eta kontratistak kontratu-betebehar guztiak bete 

dituenean.  

 

Bermearen itzultzeko, erakunde kontratugileak aldeko txosten bat sortu beharko du. 

 

Klausula honetan aipatzen ez dena, SPKLren 106. eta hurrengo artikuluetan jasotakoa 

aplikatuko da.  

 

 

12. KONTRATATZEKO GAITASUNA 

 

Erakunde kontratugilearekin kontratatu ahal izango dute jarduteko gaitasun osoa duten 

pertsona naturalek edo juridikoek, izan espainiarrak izan atzerritarrak, baldin eta 

kontratatzeko debekurik ez badute.  

 

Lizitatzaileek Sektore Publikoko Lizitatzaileen eta Enpresa Sailkatuen Erregistro 

Ofizialean edo Euskal Autonomia Erkidegoko Kontratisten Erregistro Ofizialean izena 

emanda egon beharko dute eskaintzak aurkezteko azken egunean. 

Pertsona juridikoak kontratuaren adjudikaziodunak izan daitezke, soilik, beren 

Estatutuen edo sorrerako arauen arabera berezko xede, helburu edo jarduera 

esparruaren barruan baldin badaude kontratuko prestazioak.  

 

Erakunde kontratugilearekin kontratatzeko gaitasuna izango dute Europar Batasuneko 

estatu kideetako edo Europako Esparru Ekonomikoaren Akordioa sinatu zuten 

estatuetako enpresa ez espainiarrek, finkatuta dauden estatuko legediaren arabera 

dagokion prestazioa egiteko gaituta badaude; SPKLren 67. artikuluan aurreikusia 

ezarriko da horrelakoetan.  

 

Enpresa hauek finkatutako estatuko legediak baimen berezia edo erakunde jakin 

bateko kide izatea eskatuz gero dagokion prestazioa egiteko, enpresek egiaztatu egin 

beharko dute baldintza hori betetzen dutela.  

 

Nazioarteko erabakiek Espainiarentzat dakartzaten betebeharrak aplikatzeari kalterik 

egin gabe, Europar Batasunekoak edo Europako Esparru Ekonomikoaren Akordioaren 

sinatzaileak ez diren estatuetako pertsona fisikoek edo juridikoek justifikatu egin 

beharko dute, txosten baten bidez, atzerriko enpresaren jatorrizko estatuak onartu 

egiten duela, baita ere, Espainiako enpresek parte hartzea SPKLren 3. artikuluan 

zerrendatutakoen antzeko sektore publikoko erakundeekiko kontratazioan, modu 

bertsuan. Txosten hori Espainiak atzerrian duen Ekonomia eta Merkataritza Bulegoak 



 

egingo du, eta aurkezten den dokumentazioari gehituko zaio.  

 

Erakunde kontratugilearekin kontratatu ahal izango dute xede horretarako aldi 

baterako eratutako enpresari-elkarteek, kontratua haien alde adjudikatu arte eskritura 

publikoan formalizatu beharrik gabe, eta SKPLaren 69. artikuluan aurreikusitakoa 

ezarriko da.  

 

Lizitatzaileek kontratuaren betearazpenari gutxienez Karatularen 10. puntuan 

adierazitako giza baliabideak edo baliabide materialak atxiki beharko dizkiote, hala 

badagokio. 

 

Era berean, Karatularen 10. puntuan adierazitako berariazko baldintzak bete 

beharko dituzte lizitatzaileek, ahal badagokio.  

 

Lizitatzaileei eskatzen bazaie kontratuaren betearazpenari giza baliabide edo baliabide 

material jakin batzuk atxikitzeko, konpromiso hori funtsezko kontratu-betebeharra 

izango da SKPLaren 211. f) artikuluan aurreikusitako ondorioetarako; beraz, hori ez 

betetzea kontratua suntsiarazteko arrazoia izango da, erakunde kontratugilearen 

borondatez. 

 

Kontratua suntsiarazi ordez, kontratistak kontratua betearazteko atxikitako pertsona 

aldatzen badu, erakunde kontratugileak hitzemandako pertsona berehala lotzeko 

eskatu ahal izango dio, edo, kontratistarekin zerikusirik ez duten arrazoiak direla-eta 

horrelakorik ezin bada egin, prestakuntza eta esperientzia bereko giza baliabideak 

berehala jartzeko eskatuko dio. Pertsona horrek erakunde kontratugilearen berariazko 

baimena izan beharko du. 

 

Eskatutako eskatutako baliabideak atxikitzeko konpromisoa ziurtatzeko, lizitatzaileak 

beste erakunde batzuen bitartekoetan oinarritu daitezke, haiekin dituzten loturen izaera 

juridikoa dena delakoa izan arren, baldin eta frogatzen badu kontratuaren indarraldi 

osoan baliabide horiek benetan dituela, eta horretarako baliatuko duen erakundeak ez 

daukalako kontratatzeko inolako debekurik.  

 

Beste erakunde batzuen baliabideetan oinarritzeko asmoa duten lizitatzaileek hala 

adierazi beharko dute gutun-azal bakarrean sartu beharreko erantzukizunpeko 

adierazpenean, I. eranskineko ereduaren arabera. Kasu horietan, hirugarren erakunde 

horietako bakoitzak II. eranskineko ereduaren araberako erantzukizunpeko 

adierazpen bat aurkeztu beharko du 

 

Era berean, eskaintzarik onena aurkeztu duen lizitatzaileak beste erakunde batzuen 

baliabideetan oinarri nahi badu, adierazi egin beharko du beharrezko baliabideak 

izango dituela eta horretarako, erakunde horien idatzizko konpromisoa aurkeztu 

beharko du (III. eranskinean dagoen ereduaren arabera eginda).  

 



 

Konpromiso hori notarioaren aurrean eman beharko du eskaintzarik onena aurkezten 

duen lizitatzaileak adierazten duen erakundeak edo erakundeek, eskatutako 

baliabideak atxikitzeko konpromisoa egiaztatzeko, eta honako hauek adierazi beharko 

dira: goitik behera ezagutzen dituela lizitatzaileak parte hartzen duen lizitazioaren 

baldintzak; atxiki beharreko baliabideak dituela, eta hori guztia egiaztatzeko agiria 

aurkeztuko duela (17. Klausulan xedatutako moduan); eta, modu ezeztaezinean, 

lizitatzailearen eskura jarriko dituela, adjudikaziodun izaten bada, kontratua 

gauzatzeko behar diren baliabideak (Kode Zibilaren 1257.2 artikuluan xedatutakoa 

berariaz onartuta, eta erakunde kontratugileak berariaz baimendu beharko du hura 

ordeztea edo aldatzea). Idatzi hori aurkeztearen ondorioa izango da erakunde 

kontratugileak konpromiso hori onartzea, baldin eta dena delako lizitatzailea 

adjudikaziodun izaten bada.  

 

Eskaintzarik onena aurkeztu duen lizitatzaileak aurkeztu beharko du konpromiso hori, 

7 egun balioduneko epean, kontratazio-organoak xede horretarako egindako 

errekerimendua jaso eta hurrengo egunetik aurrera.  

 

Klausula honek aipatzen dituen kontratuak egiteko gaitasuna eta debekurik ezari 

buruzko baldintzak eskaintzak aurkezteko epemugan bete beharko dira, baita 

kontratua burutzen den unean ere.  

 

 

13. PROPOSAMENAK ETA DOKUMENTAZIOA AURKEZTEA 

 

 

13.1. AGIRIAK ETA GAINERAKO DOKUMENTAZIO OSAGARRIA 

ESKURATZEA 

 

Agiriak eta gainerako dokumentazio osagarria erakunde kontratugilearen 

kontratugilearen profilean egongo dira eskuragarri  lizitazio-iragarkia argitaratzen 

denetik eta proposamenak aurkezteko epe osoan.  

 

13.2. AURKEZTEKO BITARTEKOAK 

 

Proposamenak bitarteko elektronikoen bidez aurkeztuko dira, SPKLren 

hamabosgarren xedapen gehigarrian ezarritako baldintzen arabera, salbu eta SPKLren 

xedapen gehigarri horren 3. atalean aurreikusitako gorabeheraren bat gertatzen bada 

eta hala adierazten badu Karatularen 11.1 puntuak. 

 

Proposamenak elektronikoki aurkezteko beharrezkoak diren informazioa eta 

zehaztapen teknikoak, data zifratzea eta baliozkotzea barne, Eusko Jaurlaritzako 

lizitazio elektronikoaren aplikazioko webgunean daude, helbide honetan: 

https://apps.euskadi.eus/appcont/lizitazioa 

https://apps.euskadi.eus/appcont/lizitazioa


 

Eskaintzak bitarteko elektronikoen bidez bidali ahal izango dira, bi fasetan: lehenik, 

eskaintzaren aztarna elektronikoa igorri beharko da eta hori jasotakoan eskaintza 

aurkeztutzat joko da ondorio guztietarako. Ondoren, eskaintza bera aurkeztuko da 

gehienez ere 24 orduko epean. Bigarren bidalketa hori adierazitako epean egiten ez 

bada, eskaintza kendu egin dela ulertuko da. 

 

Eskaintzaren aztarna elektronikoa datu multzo bat da, eta datu horiek sortzeko 

prozesuak bermatu egiten du, datuok lotu egiten direla eskaintzaren edukiarekin; 

ondorioz, eskaintzaren edukian egon daitezkeen balizko gorabeherak hauteman 

daitezke eta bere osotasuna bermatu. Espedientean sartu beharreko dokumentuen 

kopia elektronikoek bete egin beharko dute administrazio prozedura erkidearen arloan 

xede horretarako indarrean dagoen legedian ezarritakoa eta legedi horretan ezarritako 

ondorioak izango dituzte. 

 

 

13.3. GUTUN-AZALEN EDO ARTXIBO ELEKTRONIKOEN EDUKIA 

 

Lizitatzaileen proposamenak Agiri honetan, bere Karatulan, Preskripzio Teknikoen 

Agirira eta kontratuaren gainerako dokumentazioan jasotakoari jarraitu beharko diote, 

eta aurkezteak berekin ekarriko du lizitatzaileak baldintzarik gabe onartzea klausula 

guztien edukia, inolako salbuespenik edo erreserbarik gabe.  

 

Gutun-azal bakoitzak jarraian adierazitako dokumentazioa izango du eta bertan 

dauden dokumentuen zerrenda zenbakitua izango du.  

 

1. gutun-azala. “AURRETIKO BETEKIZUNAK BETETZEARI BURUZKO 

DOKUMENTAZIOA” 
 

Lizitatzaileek honako dokumentu hauek aurkeztu beharko dituzte:  

 

1. Erantzukizunpeko adierazpena, Kontrataziorako Europako Dokumentu 

Bakarraren (aurrerantzean, KEDB) inprimakiarekin bat datorrena. Inprimakia 

Agiri honen III. eranskinean dago jasota, eta jarraian adierazitakoaren arabera 

bete beharko da:  

 

- KEDB Europako Batzordearen 2016ko urtarrilaren 5eko 2016/7 Egikaritze 

Araudiko I. eranskinean jasotako argibideei jarraituz bete beharko da. 

Araudi horren bidez Europako kontratazio agiri bakarraren inprimaki 

normalizatua ezarri zen. 

 

- Zehazki KEBDren "IV: atalari" (Hautaketa-irizpideak) dagokionez, 

lizitatzaileek A atala baino ez dute bete beharko: "Hautaketa-irizpide guztiei 

buruzko adierazpen orokorra". 

 



 

- Agiri honetako 12. klausularen arabera lizitatzaileak beste erakunde batzuen 

kaudimenera eta/edo bitartekoetara jotzen badu, horiek ere 

erantzukizunpeko adierazpena aurkeztu beharko dute, eta KEDBren II. 

ataleko A (“Operadore ekonomikoari buruzko informazioa”) eta B 

(“Operadore ekonomikoaren ordezkariei buruzko informazioa”) sekzioetan 

eta III. atalean eskatzen den informazioa jaso beharko da bertan.  

 

- Zenbait enpresaburu aldi baterako elkartuta aurkezten badira, enpresa 

bakoitzak bere erantzukizunpeko adierazpena aurkeztu beharko du eta, 

bertan, KEDBren II. ataletik V. atalera adierazitako informazioa jaso 

beharko da. 

 

2. Aldi baterako enpresa-elkartea eratuta aurkezten diren enpresaburuek kideen 

izenak, inguruabarrak eta bakoitzaren parte-hartzea adierazi beharko dituzte, eta, 

gainera, adjudikaziodun izendatzen badituzte, aldi baterako enpresa-elkartea 

formalki eratzeko konpromisoa hartu beharko dute. Aldi baterako enpresa-

elkartea eratuta aurkezten diren enpresaburuek betebehar solidarioa izango dute 

eta ordezkari edo ahaldun bakar bat izendatu beharko dute enpresaburuen 

elkartearen izenean, kontratua azkendu artean bertatik sortutako eskubideez 

baliatzeko eta betebeharrak betetzeko ahalorde askietsiarekin; nolanahi ere, 

zenbateko handi samarrak kobratzeko eta ordaintzeko ahalorde mankomunatuak 

eman ahalko dituzte enpresek.  

 

3. Atzerriko enpresek, berariazko adierazpen batean, Espainiako auzitegi eta 

epaitegien jurisdikzioaren mende gelditzen direla adieraziko dute, kontratuari 

lotuta zuzenean edo zeharka sor litezkeen gorabehera guztietarako, eta 

lizitatzaileari zegokiokeen atzerriko jurisdikzio foruari uko egiten zaiola 

adieraziko dute, hala badagokio.  

 

4. Jakinarazpenak jasotzeko lehentasunezko bidea izendatzea, agiri honen IV. 

eranskineko ereduaren arabera.  

 

1. puntuan aipatutako adierazpenaren indarraldiari edo fidagarritasunari buruzko 

arrazoizko zalantzak baldin badaude edo prozedura behar bezala gauzatzeko 

beharrezkoa baldin bada, erakunde kontratugileak frogagiri guztiak edo batzuk 

aurkezteko eska diezaieke lizitatzaileei.  

 

Nolanahi ere, enpresaburua Sektore Publikoko Lizitatzaileen eta Enpresa Sailkatuen 

Erregistro Ofizialean edo Euskal Autonomia Erkidegoko Kontratisten Erregistro 

Ofizialean izena emanda baldin badago, edo Europar Batasuneko estatu kide bateko 

datu-base nazional batean enpresaren espediente birtual bat, dokumentuak gordetzeko 

sistema elektroniko bat edo aurre-kalifikaziorako sistema bat sartuta baldin badago, 

eta aipaturiko organoak doan sar baldin badaitezke horietara, ez da beharrezkoa izango 

aipaturiko lekuetan inskribatutako datuen frogagiririk edo dokumentu bidezko 



 

frogarik aurkeztea.  

 

 

2. gutun-azala: “BALIO-IRITZI BATEN BIDEZ KUANTIFIKATU 

BEHARREKO IRIZPIDEEI BURUZKO DOKUMENTAZIOA” 

 

Lizitatzaileek Karatularen 11.2 puntuan adierazitako dokumentazioa aurkeztu 

beharko dute gutun-azal honetan.  

 

Lizitatzaileak arreta berezia jarri beharko du gutun-azal honetan sartu beharreko 

dokumentazioa prestatzean, eta edukiari buruzko argibideei jarraitu beharko die. Era 

berean, ezingo da eskaintzaren alderdi ekonomikoak orienta edo ezagutaraz ditzakeen 

erreferentziarik egin. 

 

Printzipio horiek betetzen ez dituzten eskaintzak atzera bota eta prozeduratik kanpo 

geldituko dira.  

 

Erakunde kontratugileak beretzat gordetzen du, halaber, egokitzat jotzen duen egiaztatze 

lanak egiteko edo beharrezkotzat jotzen duen dokumentazio osagarria eskatzeko 

eskubidea, lizitatzaileek emandako informazioa egiazkoa dela egiaztatzeko 

helburuarekin. 

 

 

3. gutun-azala. “FORMULEN BIDEZ EBALUA DAITEZKEEN IRIZPIDEEI 

BURUZKO DOKUMENTAZIOA” 

 

Lizitatzaileek formulen bidez ebalua daitezkeen irizpideei buruzko dokumentazioa 

aurkeztu beharko dute, Agiri honen V. eranskinean atxikita dagoen ereduari jarraikiz.  

 

Erakunde kontratugileak 1., 2. eta 3. gutun-azaletan jasotako dokumentuen edukia 

egiazkoa dela egiazta dezake adjudikazioaren aurretik zein ondoren, eta baita kontratuak 

irauten duen bitartean ere; eta enpresak aurkeztutako datuak eta inguruabarrak 

gezurrezkoak baldin badira, kontratua deusezta daiteke, kontratistak baldintzak bete ez 

dituelako. 

 
 

14. ADJUDIKAZIO-IRIZPIDEAK 

 

Adjudikazio-irizpideak Karatularen 12. puntuan daude adierazita, dagokien 

haztapenarekin. 

 

  



 

 

15. EBALUAZIO BATZORDEA 

 

Kontratazio-organoak Ebaluazio Batzorde baten laguntza izango du. Batzorde horrek 

Karatularen 13. puntuan adierazita dauden kideak izango ditu. 

 

 

16. PROPOSAMENAK IREKITZEA 

 

Ebaluazio Batzordeak 1. gutun-azalean (“Aurretiko baldintzak betetzen direla 

frogatzeko dokumentazioa") jasotako dokumentazioa kalifikatuko du lehenik, baldin eta 

epearen barruan eta behar bezala aurkeztu bada. Aurkeztutako dokumentazioan akats 

zuzengarririk baldin badago, erakunde kontratugileak hiru egun naturaleko epea emango 

dio lizitatzaileari akats horiek zuzentzeko. 

 

Ondoren, ebaluatu daitekeen eskaintza aztertu eta baloratuko du, formulak aplikatuz 

kuantifikatu daitezkeen irizpideen bidez. 

 

Ebaluazio Batzordeak baztertu egingo ditu Administrazio Baldintza Partikularren 

Agiriko eskakizunak betetzen ez dituzten eskaintzak, eta kontratazio-organoari bidaliko 

dio aurkeztutako proposamenen zerrenda, handienetik txikienera sailkatuta, 

Karatularen 14. puntuan ezarritako esleipen-irizpideen arabera, eta eskaintzarik onena 

identifikatuko du. 

 

Bere proposamena egin aurretik, egokitzat jotzen dituen txosten tekniko guztiak eskatu 

ahal izango ditu.  

 

Puntuaziorik onena lortu duen lizitatzailearen eskaintza baxuegia baldin bada 

Karatularen 12. puntuan adierazitako parametroen arabera, Ebaluazio Batzordeak 

SPKLren 149. artikuluan aurreikusitako prozedurari jarraituko dio, lizitatzaileak 

dagokion justifikazioa egin dezan, horretarako egindako errekerimendua bidali eta 5 

egun balioduneko epean. 

 

Adjudiazkio-proposamenak ez du inolako eskubiderik sortuko proposatutako 

lizitatzailearen alde, erakunde kontratugilearen aurrean. Nolanahi ere, kontratazio-

organoak ez badu kontratua adjudikatzen egindako proposamenaren arabera, erabaki 

hori arrazoitu egin beharko du.  

 

 

17. KONTRATUA ADJUDIKATZEA 

 

Adjudikaziorako aukeratutako lizitatzailea hautatzeko, kontratazio-organoa, eskuarki, 

bat etorriko da Ebaluazio Batzordeak egiten duen proposamenarekin. Bestela bada, 

kontratazio-organoak proposamen horretatik bereizteko erabakia arrazoitu beharko du, 



 

eta hala behar badu, proposamenen behin betiko sailkapena egingo du. 

 

Kontratazio-organoak Ebaluazio Batzordearen proposamena onartzen duenean, 

erakunde kontratugileak zazpi egun balioduneko epea emango dio eskaintzarik onena 

aurkeztu duen lizitatzaileari, errekerimendua jaso eta hurrengo egunetik zenbatzen 

hasita, jarraian adierazitako dokumentazioa aurkez dezan:  

  

1. Eskaintzak aurkezteko azken egunean erakunde kontratugilearekin kontratuak 

egiteko legez ezarritako baldintza guztiak betetzen direla frogagiriak, eta Agiri 

honetako 12. klausulan gaitasunari eta kontratatzeko debekurik ezari dagokienez 

eskatutako baldintza guztiak, jarraian adierazitako eran.  

 

Proposamena aldi baterako enpresa-elkarte batean lehiatu nahi duten 

enpresaburuek egin badute, aipatu dokumentazioak elkartea osatzen duten enpresa 

guztiei buruzkoa behar du izan. 

 

(i) Eskaintzak aurkezteko azken egunean Euskal Autonomia Erkidegoko 

Kontratisten Erregistro Ofizialean edo Estatuko Lizitatzaileen eta Enpresa 

Sailkatuen Erregistro Ofizialean izena emanda dagoela egiaztatzen duen 

indarreko ziurtagiriaren kopia, erregistro horretaz arduratzen den organoak 

emana. Izen-emate ziurtagiriarekin batera lizitatzaileak sinatutako 

erantzukizunpeko adierazpena erantsi beharko da; haren bitartez adierazi 

beharko du dokumentuan islatutako inguruabarrak ez direla aldatu.  

 

Ziurtagiri hori kontratazio-organoak doan eskuratzeko modukoa bada, 

lizitatzaileak ez du aurkeztu beharko ziurtagiriaren kopia hori, eta dagokion 

errekerimenduan jakinaraziko zaio. 

 

(ii) Agiri honetako 12. klausulan eskatzen den kaudimen ekonomiko eta 

finantzarioa eta gaitasun tekniko edo profesionala egiaztatzen duen 

dokumentazioa, baldin eta informazio hori ez bada Lizitatzaileen 

Erregistrotik ateratzen. 

 
- Ekonomia- eta finantza-kaudimena. Hala badagokio, lizitatzailearen urteko 

negozio-bolumena honela egiaztatuko da: 

• Urteko kontu onartuak eta Merkataritza Erregistroan gordailutuak, baldin eta 

enpresaburua erregistro horretan inskribatuta badago, eta, hala ez bada, 

inskribatuta egon behar duen erregistro ofizialean gordailututakoak. 

Merkataritza Erregistroan inskribatuta ez dauden banakako enpresaburuek 

urteko negozio-bolumena egiaztatuko dute Merkataritza Erregistroak 

legeztatutako inbentarioen liburuen eta urteko kontuen bidez 



 

• Lizitatzailearen negozio-bolumena adierazten duen lizitatzaileak sinatutako 

erantzukizunpeko adierazpena, 

 

- Gaitasun teknikoa edo profesionala. Hala badagokio, azken hiru urteetan 

egindako zerbitzuen edo lanen zerrenda baten bidez egiaztatuko da eskatutako 

kaudimena. Zerrenda horretan, zerbitzuen zenbatekoa, data eta hartzailea 

(publikoa edo pribatua) adieraziko dira. Hartzailea sektore publikoko erakunde 

bat denean, organo eskudunak emandako edo ikus-onetsitako ziurtagirien 

bidez egiaztatuko dira zerbitzu edo lan horiek; hartzailea subjektu pribatu bat 

denean, hark emandako ziurtagiri baten bidez; edo, ziurtagiririk ezean, 

lizitatzailearen adierazpen baten bidez, haren esku dauden eta prestazioa egin 

dela egiaztatzen duten dokumentuekin batera. 

 

Kontratista enpresa sortu berria bada, hau da, bost urtetik beherako 

antzinatasuna duen enpresa, SPKLren 90.1 artikuluko b) letratik i) letrara 

bitarteko bat edo gehiago erabiliz egiaztatuko da bere kaudimen 

teknikoa, eta inola ere ez da aplikatuko haren a) letran ezarritakoa, 

zerbitzu-kopuru jakin bat gauzatzeari buruzkoa. 
 

- Sailkapena. Hala badagokio, sailkapena egiaztatzeko, organo eskudunak 

emandako ziurtagiria aurkeztu beharko da, eta, horrekin batera, lizitatzailearen 

erantzukizunpeko adierazpena, indarrean dagoela eta ziurtagirian adierazitako 

inguruabarrak ez direla aldatu adierazten duena. Esleipendun suertatuz gero, 

adierazpen hori kontratua formalizatzen den agirian errepikatu beharko da. 

Egiaztagiriak egiaztatu beharko du lizitatzailea adierazitako taldean eta 

azpitaldean sailkatuta dagoela, aipatutako kategoria berean edo handiagoan. 

Ziurtagiri horrek, halaber, klausula honen 1. (i) idatz-zatian aipatutako 

inguruabarrak egiaztatu ahal izango ditu, hau da, lizitatzailearen nortasuna eta 

jarduteko gaitasuna eta, hala badagokio, haren ordezkaritza. 

(iii) Lekukotza judiziala edo administrazio-ziurtagiria, zeinaren bitartez 

egiaztatzen den lizitatzaileak ez duela SPKLren 71. artikuluan jasotzen diren 

kontratatzeko debekurik, informazio hori Lizitatzaileen Erregistrotik 

ateratzen ez bada.  

 

 

(iv) Hala dagokionean, Karatularen 10. puntuan adierazitako eskakizun 

espezifikoak betetzen direla egiaztatzeko dokumentazioa. 

 



 

Lizitaziora Europar Batasuneko estatu kide bateko enpresaburu atzerritarrak edo 

Europako Esparru Ekonomikoaren sinatzailea aurkezten badira, haien 

gaitasunaren eta debekurik ezaren egiaztapena egin ahal izango da, bai estatu kide 

bateko operadore ekonomiko baimenduen zerrenda ofizialean kontsulta eginez, 

bai alderdi horiek egiaztatzen dituen dokumentazioa aurkeztuz.  

 

2. Hala dagokionean, eskaintzan kontratuari atxikitzeko hitzemandako giza 

baliabideak eta baliabide materialak badauzkala egiaztatzen duen dokumentazioa. 

 

(i) Kontratuaren betearazpenari atxikitzeko hitzemandako giza baliabideei 

dagokienez, aukeratutako lizitatzaileak honako dokumentu hauek aurkeztu 

beharko ditu: 

 

- Kontratua betearaziko duen talde osoa, izenez identifikatuta, 

curriculum vitaearen fitxekin batera, non jasoko diren: 

 

1. Titulazio akademiko ofiziala. 

 

2. Esperientzia, dagokion arloan. 

 

3. Hala dagokionean, erakunde kontratugileak eskatzen duen 

bestelako edozein informazio. 

 

- Aipatutako giza baliabide guztiak benetan eskuragarri dituela 

egiaztatzen duen dokumentazioa. 

 

Datu pertsonalak babesteko aplikagarria den araudian aurreikusitakoaren 

arabera, eta giza baliabideei buruzko dokumentazioan jasota dagoen 

informazio mota kontuan hartuta, (i) datu pertsonal horiek biltzea eta 

erabiltzea aukeratutako lizitatzaileak egin beharreko datuen tratamendua 

izango da, Tratamenduaren Arduradun gisa; eta (ii) klausula honetan 

aurreikusitakoa betez datu horiek erakunde kontratugileari ematea datu 

lagapena izango da, lagatzaile gisa.  

 

Ondorio horietarako, aukeratutako lizitatzaileak bete egin beharko ditu 

datuak babesteari buruzko nazioko araudian eta aplikatzekoa den Europar 

Batasuneko araudian xedatutakotik eratortzen diren eginbeharrak, aurreko 

paragrafoan adierazitako datuen tratamendu eta lagapenari dagokienez. 

Zehazki, eta bestelako betebeharrei kalterik egin gabe, tratamenduaren 

arduradun den heinean aukeratutako lizitatzaileak lortu egin beharko du, 

bere ardura bakarpean, interesatuen oniritzi kontziente eta informatua datu 

horiek jakinarazi ahal izateko. Alderdi hori erakunde kontratugilearen 

aurrean egiaztatu beharko du, eskaera egiten zaion guztietan. 

 



 

(ii) Kontratuaren betearazpenari atxikitzeko hitzemandako baliabide materialei 

dagokienez, aukeratutako lizitatzaileak honako dokumentu hauek aurkeztu 

beharko ditu: 

 

- Kontratuaren betearazpenari atxikitako baliabide materialen 

identifikazioa, eskakizunak betetzen direla egiaztatzeko 

dokumentazioarekin batera. 

 

- Baliabide material horiek guztiak benetan eskuragarri dituela 

egiaztatzen duen dokumentazioa. 

 

Erakunde kontratugileak eskubidea du lizitatzaileek aurkeztutako informazioa 

egiazkoa dela ziurtatzeko beharrezkotzat jotzen dituen egiaztapen-lanak egiteko 

edo dokumentazio osagarria eskatzeko. 

 

3. Hala badagokio, adierazpenen notario-akta, lizitatzaileak, eskatzen den  kontratura 

ezarritako bitartekoak atxikitzeko konpromisoa duela egiaztatzeko, beste 

erakunde batzuen bitartekoetan oinarritu nahi badu, III. eranskinean jasotako 

ereduaren arabera.  

 

4. Hala badagokio, aldi baterako enpresa-elkartearen lege-sorrera ziurtatuko da. Aldi 

baterako enpresa-elkartearen arduraduna edo ahalordea izendatuko da eta nahikoa 

botere edukiko du kontratua iraungi bitartean eskubideak gauzatzeko eta 

betebeharrak betetzeko.  

 

Erakunde kontratugileak eskubidea du lizitatzaileek aurkeztutako informazioa egiazkoa 

dela ziurtatzeko beharrezkotzat jotzen dituen egiaztapen-lanak egiteko edo 

dokumentazio osagarria eskatzeko. 

 

Aurkeztutako dokumentazioan konpon daitezkeen akatsak topatuko balitu, erakunde 

kontratugileak hiru egutegi-eguneko epea emango ahal izango dio lizitatzaileari haiek 

zuzentzeko. 

 

Adierazitako epean dokumentua aurkezteko eskakizuna behar bezala betetzen ez bada 

edo aurkeztutako dokumentazioak akats edo ez-egite konponezinak baditu, ulertuko da 

lizitatzaileak eskaintzen kendu duela, eta oinarrizko lizitazio-aurrekontuaren ehuneko 3 

(BEZik gabe) eskatuko zaio zigor gisa. Halakoetan, hurrengo lizitatzailearen 

dokumentua jasoko da, eskaintzak sailkatuta geratu diren hurrenkeran.  

 

Kontratazio-organoak eskatutako dokumentazioa jaso eta bost egun balioduneko epean 

adjudikatuko du kontratua; gehienez ere bi hilabeteko epea edukiko du, proposamenak 

irekitzen diren egunetik aurrera zenbatzen hasita. Kontratazio-organoak ebazpen 

arrazoitu batean jasoko du adjudikazio-erabakia, eta hautagaiei eta lizitatzaileei 

jakinaraziko die, jakinarazpenak jasotzeko haiek adierazitako bitartekoaren bidez. 



 

Erabaki hori kontratugilearen profilean argitaratu beharko da 15 egutegi-eguneko epean.  

 

Aurkeztutako eskaintzak eta horien balorazioari buruzko dokumentazioa modu irekian 

eskuratu ahal izango dira bitarteko informatikoen bidez, inolako murrizketarik gabe, 

kontratuaren adjudikazioa jakinarazten den unetik bertatik.  

 

18. KONTRATUA BURUTZEA ETA FORMALIZATZEA 

 

Kontratua formalizatzen den unean burutuko da. 

 

Kontratua dokumentu pribatuan formalizatuko da. Dokumentu hori zehatz-mehatza 

egokituko da lizitazioaren baldintzetara. Kontratua formalizatzen duen dokumentuan 

ezin izango dira inola ere sartu kontratazioaren baldintzak aldatzea ekarriko duten 

klausulak.  

 

Adjudikaziodunak, hala ere, kontratugileak kontratua eskritura publikoan egitea 

eskatu ahal izango du, eta horri dagozkion gastuak bere gain hartuko ditu.  

 

Hala ere, kontratistak adjudikazio-ebazpena onartzen duela sinatuz formalizatu ahal 

izango da kontratua.  

 

Kontratua gehienez ere hamabost egun balioduneko epean formalizatuko da, 

lizitatzaileei eta hautagaiei adjudikazioaren jakinarazpena egin eta hurrengo egunetik 

aurrera zenbatzen hasita. 

 

Kontratuaren formalizazioa erakunde kontratugilearen kontratugilearen profilean 

argitaratuko da, dagokion kontratuarekin batera, gehienez ere hamabost egutegi-

eguneko epean, kontratua burutu ondoren.  

 

Adjudikaziodunari egotzi dakizkiokeen arrazoiengatik, kontratua adierazitako epean 

formalizatzen ez bada, lizitazioaren oinarrizko aurrekontuaren % 3ko zenbatekoa 

(BEZik gabe) eskatuko zaio, zigor gisa, alde batera utzi gabe SPKLren 71. artikuluko 

2) apartatuaren b) letran ezarritakoa. Halakoetan, kontratua hurrengo lizitatzaileari 

adjudikatuko zaio, eskaintzak sailkatuta geratu diren hurrenkeran, Agiri honen 17. 

klausulan exijitutako dokumentazioa eskatu ondoren. Lizitatzaileak zazpi egun 

balioduneko epea izango du dokumentazio hori aurkezteko.  

 

 

19. KONTRATUAREN ARDURADUNA  

 

Kontratazio-organoak kontratuaren arduraduna izendatuko du. Arduradunaren lana 

izango da kontratuaren betearazpena gainbegiratzea eta hitzartutako zerbitzua behar 

den bezala eskaintzen dela ziurtatzeko erabakiak hartzea eta jarraibideak ematea, 

erakunde kontratugileak esleitzen dizkion eskumenen barruan. 



 

 

Kontratuaren arduraduna pertsona fisikoa edo juridikoa izan daiteke, erakunde 

kontratugilearen barrukoa zein kanpokoa. 

 

Kontratistak nahitaez beteko ditu kontratuaren arduradunak ematen dituen 

jarraibideak.  

 

 

20. KONTRATUA BETEARAZTEA 

 

Kontratua honako baldintza hauen arabera betearaziko da:  

 

- Kontratistak kontratua horren termino eta baldintzen arabera betearaziko du, 

Administrazio Baldintza Partikularren Agiri honetan eta horren Karatulan, 

Preskripzio Teknikoen Agirian eta kontratistak aurkeztutako eskaintzan 

xedatutakoari jarraikiz, eta erakunde kontratugileak, haren interpretazioan, 

kontratistari ematen dizkion jarraibideekin bat etorriz. 

 

- Kontratuak bete egin behar ditu indarrean dauden legezko, erregelamenduzko 

eta hitzarmenezko xedapenak, betiere lan-arloan, Gizarte Segurantzaren arloan 

eta laneko segurtasunaren eta osasunaren arloan aplikatzekoak badira. 

 

Testuinguru horretan, enpresa lizitatzaileek 1. gutun-azal honetan aurreikusitako 

dokumentazioan adierazi beharko dute kontratuaren xede den lana egingo duten 

langileei zein lan-hitzarmen ezarriko zaien, adjudikaziodunak izanez gero. 

Kontratuaren xede den jarduera gauzatzen duten langileei kontratistak 

aplikatuko dien hitzarmen kolektiboari buruzko informazioa adjudikazio-

ebazpenean sartuko da eta kontratugilearen profilean argitaratuko da. 

 

Halaber, kontratista behartuta egongo da kontratua adjudikatu eta gero langileei 

egiazki aplikatuko zaizkien lan-baldintzei buruz eskatzen zaion informazioa 

guztia ematera. 

 

Kontratistak, kontratuaren betearazpen osoan zehar, aplikatzekoa den sektoreko 

hitzarmen kolektiboaren eta langilearen kategoriaren araberako ordainsaria 

ordaindu beharko du. Ordainsaria ezin da inolaz ere langileari dagokiona baino 

txikiagoa izan. 

 

Atal honetan xedatutakoak betearazteko baldintza bereziaren eta funtsezko 

betebeharraren izaera izango du SPKLren 211.f) artikuluan jasotako 

ondorioetarako, eta, beraz, horiek ez betetzea kontratua suntsiarazteko arrazoi 

izango da, erakunde kontratugileak hala nahi badu.  

 

- Kontratua kontratistaren arrisku eta menturan betearaziko da. 



 

 

- Erakunde kontratugileak kontratu-betebeharrak zuzen betetzen direla eta 

kontratua behar bezala betearazten direla kontrolatu, egiaztatu eta gainbegira 

dezake, edozein unetan eta edozein bitarteko baliatuz. 

 

Xede horrekin, erakunde kontratugileak egokitzat jotzen dituen kanpo laguntzak 

jasoko ditu, kontratu-betebeharrak behar bezala betetzen direla egiaztatzeko edo 

ikuskapena egiteko, baita lanak kalitate maila egokiarekin gauzatzen direla 

egiaztatzeko ere. 

 

Kontratistak zerbitzuekin lotuta erakunde kontratugileak eskatzen dizkion datu 

guztiak aurkeztuko ditu; beharrezkoa den laguntza guztia eskainiko du, kostu 

gehigarririk gabe; eta, kontratatutako zerbitzuarekin lotutako lan- eta 

administrazio-arloko edo beste alor batzuetako dokumentazioa eskuratzea 

ahalbidetuko du. 

 

Kontratistak ez ditu oztopatuko erakunde kontratugileak egiten dituen 

ikuskapen- eta kontrol-lanak.. 

 

Dena dela , erakunde kontratugileak edozein motatako ez-betetze edo eragozpen 

hautematen badu, horren berri zuzenean emango zaio kontratuaren arduradunari, 

hari baitagozkio, azken batean, zerbitzua ematen duten langileak antolatu eta 

gainbegiratzeko edo, hala badagokio, zigortzeko eskumenak.  

 

- Langile guztiak kontratistaren mendekoak dira. Kontratistarenak dira, 

enplegatzaile-izaerari dagozkion eskubideak eta betebeharrak eta ezin izango 

zaio erakunde kontratugileari erreklamaziorik egin dagozkion lan 

harremanengatik edo gainerako betebeharrengatik. 

 

Ondorio horietako, kontratistak honako betebehar hauek hartuko ditu bere gain: 

 

✓ Kontratistari dagokio, soil-soilik, baldintza-agirietan eskatzen diren 

titulazio- eta esperientzia-baldintzak betetzen dituzten langileak hautatzea. 

Langile horiek kontratuaren betearazpenari atxikitako lantaldeko kide 

izango dira, baina erakunde kontratugileak baldintza horiek betetzen direla 

egiaztatu ahal izango du. 

 

✓ Kontratistak ahalegina egingo du lantaldean egonkortasuna egon dadin, eta 

lantaldearen osaeran gertatzen diren aldaketak puntualak eta 

justifikatutako arrazoien ondorio izan daitezen, lanen funtzionamendu 

egokia ez aldatzeko, eta erakunde kontratugileari uneoro emango dio 

horren berri. 

 



 

✓ Kontratistak bere gain hartuko du enpresa orori dagokion agintzeko ahala 

modu erreal, eraginkor eta jarraituan egikaritzeko betebeharra, kontratua 

betearazteko lantaldea osatzen duten langileei dagokienez.  

 

Bereziki, honako hauek hartuko ditu bere gain: soldatak negoziatzea eta 

ordaintzea; baimenak, lizentziak eta oporrak ematea; bajan edo absentzian 

dauden langileen ordezkapenak; Gizarte Segurantzaren arloko legezko 

betebeharrak (hala dagokionean, kotizazioak eta prestazioak ordaintzea 

barne); laneko arriskuen prebentzioaren arloko legezko betebeharrak; 

diziplina-ahala erabiltzea; eta enplegatutako alderdiaren eta alderdi 

enplegatzailearen arteko kontratu-harremanetik eratorritako eskubide eta 

betebehar guztiak. 

 

✓ Kontratistak bereziki zainduko du kontratuaren betearazpenari atxikitako 

langileek kontratuaren xede gisa baldintza-agiri hauetan mugatutako 

jarduerari dagokionez betetzen dituzten funtzioak gainditu gabe garatzen 

dutela beren jarduera. 

 

✓ Kontratistak gutxienez koordinatzaile tekniko edo arduradun bat izendatu 

beharko du, bere plantillakoa, eta honako betebehar hauek izango ditu, 

besteak beste: 
 

a) Kontratistaren solaskide jardutea erakunde kontratugilearen aurrean, 

alde batetik, kontratistaren eta kontratuari atxikitako lantaldeko 

langileen eta, bestetik, erakunde kontratugilearen arteko 

komunikazioa bideratuz, kontratua betearaztearen ondoriozko gaiei 

dagokienez. 

 

b) Lana kontratua betearazteaz arduratzen diren langileen artean 

banatzea, eta kontratatutako zerbitzua emateko beharrezkoak diren 

aginduak eta jarraibideak ematea. 

 

c) Lantaldea osatzen duten langileek agindutako eginkizunak behar 

bezala betetzen dituztela gainbegiratzea eta langile horiek lanpostura 

joaten direla kontrolatzea. 

 

d) Kontratuaren betearazpenari atxikitako langileen opor-araubidea 

antolatzea; horretarako, kontratista behar bezala koordinatu beharko 

da erakunde kontratugilearekin, zerbitzuaren funtzionamenduan ez 

eragiteko. 

 

e) Kontratuaren betearazpenari atxikitako lantaldearen osaeran 

izandako aldaketen (noizbehinkakoak edo iraunkorrak) berri ematea 

erakunde kontratugileari. 



 

 

Kontratista izango da arduradun bakarra kontratua betearazteko ardura duten 

langileekin —langile propioekin edo noizean behin azpikontratatzen 

direnekin— lotutako edozein ezbehar edo erreklamazioren aurrean (judiziala 

edo estrajudiziala). Erakunde kontratugileak ez du lan erantzukizunik (laneko 

segurtasun, higiene eta osasunarekin lotutakoa barne), ezta Gizarte 

Segurantzarekin edo zerga esparruarekin lotutako erantzukizunik ere, 

kontratistak zuzenean edo zeharka hartzen dituen betebeharrei dagokienez. 

Modu berean, kontratistak bere gain hartuko ditu kontratua betearaztearen 

ondorioz gerta daitezkeen ezbeharrek eragindako erantzukizunak bakarrik. 

 

- Kontratistak bere bulego edo instalazioetan gauzatu beharko du kontratua, non 

eta karatulan eta/edo preskripzio teknikoen agirian ez den adierazten zerbitzuak 

erakunde kontratugilearen bulegoetan edo instalazioetan eman behar direla.  

 

Kasu horretan, erakunde kontratugileak kontratistaren eskura jarriko ditu 

erakunde kontratugileko langileek betetzen dituzten espazioetatik bereizitako 

espazioak, eta kontratistari dagokio kontratuaren betearazpenari atxikitako 

langileek esleitutako kokapena errespetatzen dela zaintzea. 

 

Kontratuaren xedea dela eta, kontratistak erakunde kontratugilearen bulegoetan 

edo instalazioetan eman behar baditu zerbitzuak, kontratistak, prestazioa ematen 

hasi aurretik, kontratuaren betearazpenari atxikitako langileak Gizarte 

Segurantzan afiliatuta eta alta emanda daudela egiaztatu beharko du. 

 

 

- Kontratistak klausula honen arabera bere gain hartutako betebeharrak ez 

betetzearen ondorioz erakunde kontratugilea kontratistarekin elkartasunez 

zenbatekoak ordaintzera kondenatzen badute, kontratistari ordaindutakoa 

jasanaraziko zaio, eta, horretarako, erakunde kontratugileak egoki eta 

komenigarri den edozein akzio, administratibo edo judizial, gauzatu ahal izango 

du, ordaindutako zenbateko guztiak berreskuratu arte. 

 

- Kontratistak bete egin beharko ditu, hala badagokio eta berariaz, Karatularen 14. 

puntuan ezarritakoa baldintzak. 

 

 

21. FUNTSEZKO KONTRATU-BETEBEHARRAK 

 

Honako hauek izango dira funtsezko kontratu-betebeharrak: 

 

- Kontratuaren betebehar nagusia bere klausuletan, eta Agiri honetan zein 

Preskripzio Teknikoen Agirian ezarritakora hertsiki lotuta gauzatzea.  

 



 

- Indarrean dauden legezko, erregelamenduzko eta hitzarmenezko xedapenak 

betetzea, betiere lan-arloan, Gizarte Segurantzaren arloan eta laneko 

segurtasunaren eta osasunaren arloan aplikatzekoak badira, Plegu honen 20. 

klausularen bigarren gidoian jasotako baldintzetan. Testuinguru horretan, 

kontratistak, kontratua betearazten den bitartean, langileari dagokion lanbide-

kategoriaren arabera aplikatzekoa den hitzarmen kolektiboan jasotako soldata 

ordaindu beharko du, eta ordaindu beharreko soldata ezin izango da inola ere 

hura baino txikiagoa izan. 

 

- Kontratistaren eskaintzan hitzemandako giza baliabide eta baliabide materialak 

kontratuaren betearazpenari atxikitzea. 

 

- Jarduera egiteko behar diren lizentzia eta baimen guztiak bere kontura lortzea. 

 

- Zerbitzu-prestazioa unean-unean aplikatzekoa den indarreko sektoreko araudian 

xedatutakoari jarraituz gauzatzea. Ondorio horietarako, bai kontratistak, bai 

kontratistaren langileek ziurtagiri guztiak izango dituzte une bakoitzean 

indarrean dagoen araudiak ezarritako betebehar guztiak betetzen dituztela 

egiaztatzeko, hala badagokio. 

 

- Kontratua betearazten den bitartean, Plegu honen 25. klausulan kontratistari 

eskatzen zaizkion berezko estaldurak eta aseguruak kontratatuta edukitzea. 

 

- Kontratua betearazteak eskatzen dituen eragiketen ondorioz hirugarrenei 

eragiten zaizkien kalte eta galera guztiak ordaintzea. 

 

- Kontratua behar bezala garatu eta betetzeko erakunde kontratugileak egokitzat 

jotzen dituen zerbitzuak ematea, ordainketa osagarria jasotzeko eskubiderik 

gabe, besteak beste laneko bileretara edo informazio-bileretara joatea. Betebehar 

horri kontratuaren amaierara arte eutsiko zaio. 

 

- Greba kasuan zerbitzuak betetzea. Zerbitzuak bermatzen ez badira, erakunde 

kontratugileak ahalmena izango du zerbitzu horiek betetzeko beharrezkoak diren 

kontratuak sustatzeko; kasu horretan, fakturaziotik kenduko da kontratu horiei 

dagokien zenbatekoa. 

 

Grebak irauten duen bitartean, benetan emandako zerbitzuei dagokien prezioa 

baino ez da ordainduko. 

 

- Langileak ordezkatzea, beren funtzioa behar besteko arduraz eta 

eraginkortasunez betetzen ez badute, horretarako gaitasunik ez badute, 

zerbitzuak behar bezala egiten ez badituzte edo kontratua behar bezala 

betearazteko kaltegarriak diren ekintzak egiten badituzte. Erakunde 

kontratugileak horretarako errekerimendua egiten duenetik gehienez ere hogeita 



 

lau orduko epean. Langileak ordezkatzeak ez du inolako erantzukizunik ekarriko 

erakunde kontratugilearentzat, kontratistak eragindako langileekin dituen 

harremanei dagokienez. 

 

Langile horiek dagokien baimena dutela egiaztatu beharko dute, beren jarduera 

hasi aurretik. 

 

- Gaixotasunak, oporrek, baimenek, lizentziek, istripuek eta abarrek eragindako 

lan-absentziak betetzeko langileak ordezkatzea, kontratatutako zerbitzuak modu 

eraginkorrean eta jarraituan emango direla bermatzeko. Gehienez ere hogeita lau 

orduko epean. 

- Enpresa kontratistak ingurumen-arloan eskumena duten agintariek emandako 

lege, erregelamendu eta gomendio guztiak betez egingo du lana, eta Hazi 

Fundazioak oro har eta eskaintza aurkeztu aurretik ezar ditzakeen arau gehigarri 

guztiak zorrotz beteko ditu, eta horiek ez betetzearen erantzule bakarra izango 

da. 

 

- Kontratuaren betearazpenean, enpresak Emakumeen eta gizonen 

berdintasunerako 4/2005 Legearen 2.3 artikuluan xedatutakoa beteko du, eta 

arreta berezia jarriko die langileekiko tratu- eta aukera-berdintasunaren 

printzipioei eta hizkuntzaren eta irudien erabilera inklusiboari, sexuaren 

araberako estereotipoak saihesteari, datuak sexuaren arabera bereizteari eta 

genero-ikuspegiari, kontratatutako produktuari dagokionez. 

 

- Datu pertsonalen babesaren arloan dagozkion betebehar guztiak betetzea eta 

behar bezala egiaztatzea, Agiri honetan, Karatulan eta gai horren arloan 

aplikatzekoa den araudian aurreikusitakoaren arabera. 

 

- Kontratistak bete egin beharko ditu, hala badagokio eta berariaz, Karatularen 

15. puntuan ezarritako betebeharrak. 

 

Klausula honetan eta Karatularen 15z. puntuan aurreikusitako betebeharrak 

funtsezko kontratu-betebeharrak izango dira SPKLren 211. f) artikuluan 

aurreikusitako ondorioetarako, eta, beraz, horiek ez betetzea erakunde kontratugileak 

kontratua suntsiarazteko arrazoia izango da. 

 

 

22. DATU PERTSONALAK BABESTEA 

 

Kontratistak, tratamenduaren arduradun gisa, bete egin beharko ditu Europako 

Parlamentuaren eta Kontseiluaren 2016ko apirilaren 27ko 2016/679 (EB) 

Erregelamenduak, datu pertsonalen tratamenduari eta datu horien zirkulazio askeari 

dagokienez pertsona fisikoak babesteari buruzkoak (aurrerantzean DBEO), eta 

kontratua indarrean dagoen bitartean datuen babesari buruz aplika daitekeen beste 



 

edozein arauk ezartzen dizkioten betebeharrak, bere jardueren esparruan nahiz bere 

kontura eta berak hala erabakita egiten dituen datu pertsonalen tratamenduengatik. 

 

Betebehar hori ezartzen da alde batera utzi gabe, hala badagokio, Karatularen 17. 

puntuan berariaz ezarritakoa, erakunde kontratugileak datu pertsonalak tratatu behar 

izanez gero. 

 

 

23. KONFIDENTZIALTASUNA ETA SEKRETUA GORDETZEKO 

EGINBEHARRA 

 

Informazio publikoa eskuratzearen inguruan indarrean dagoen legerian eta SPKLren 

xedapenetan jasotakoa alde batera utzi gabe –adjudikazioaren publizitateari eta hautagai 

eta lizitatzaileei eman beharreko informazioari dagokienez–, erakunde kontratugileak 

ezin izango du hedatu lizitatzaileek emandako informazioa, baldin eta horiek hura 

konfidentzialtzat adierazi badute euren eskaintza aurkezteko garaian. 

Konfidentzialtasunak eragina du, besteak beste, sekretu tekniko edo komertzialetan, 

eskaintzen diren alderdi konfidentzialetan eta lehia faltsutzeko erabil daitekeen beste 

edozein informaziotan –lizita prozedura honetan nahiz ondorengo batzuetan–.  

 

Kontratistak, bere aldetik, kontratua betearaztean eskuratzen  duen informazioaren 

konfidentzialtasuna gordeko du, agirietan edo kontratuan izaera hori ematen bazaio 

edo berez konfidentzialtzat tratatu behar bada.  

 

Konfidentzialtasun-betebehar horri Karatularen 18. puntuan adierazitako epean 

eutsi behar zaio.  

 

 

24. ERANTZUKIZUNA 

 

Kontratistak izango du egiten dituen lanen eta emandako prestazioen eta zerbitzuen 

kalitate teknikoaren erantzukizuna, baita kontratua betearaztean egiten dituen 

ez-egiteek, akatsek, metodo desegokiek edo okerreko burutzapenek erakunde 

kontratugileari edo hirugarren batzuei eragin diezazkieketen ondorioena ere.  

 

Kontratistaren betebeharra izango da kontratua betearazteak eskatzen dituen 

eragiketen ondorioz hirugarrenei eragiten zaizkien kalte eta galera guztiak ordaintzea.  

 

 

25. ASEGURUAK  

 

Kontratistak bere kontura kontratatuko ditu, kontratuaren iraupen osorako, 

Karatularen 20. puntuan adierazitako aseguruak, bertan finkatutako termino eta 

baldintzetan. 



 

 

 

26. JABETZA INTELEKTUALA ETA INDUSTRIALA  

 

Kontratista behartuta dago iturri baimenduetatik eta bere kontura eskuratzera 

lizentziak eta eskubideak, ekipamendu informatikoak (hardwarea eta softwarea) edo 

beste ekipamendu eta bitarteko osagarri batzuk erabili eta/edo ustiatu ahal izateko, 

Agiri honetan eta Preskripzio Teknikoen Agirian ezarritakoaren arabera, horiek atxiki, 

jarri eta/edo mantendu behar baditu Agiriaren xede diren zerbitzuak emateko. 

 

Halaber, SPKLren 308.1 artikuluan xedatutakoa aplikatuko zaio kontratazio honi. Hori 

horrela izanik, kontratu honen xede diren zerbitzuak gauzatzerakoan erakunde 

kontratugilearentzat sortu, diseinatu edo garatutako edozein emaitzaren jabetza 

erakunde kontratugilearena izango da bakarrik, osotasunean eta fase guztietan. Hori 

guztia, Jabetza intelektualari buruzko Legearen testu bategina onartzen duen apirilaren 

12ko 1/1996 Legegintzako Errege Dekretuan eta Patenteei buruzko uztailaren 4ko 

24/2015 Legean xedatutakoaren arabera, kontratistari egokitu dakizkiokeen egilearen 

eskubide moralak eta/edo asmatzaile gisa aitortua izateko eskubidea alde batera utzi 

gabe, eta horiek behar bezala aintzat hartu beharko ditu erakunde kontratugileak. 

 

Ondorioz, eta, hala badagokio, Karatularen 19. puntuan berariaz ezarritakoa eragotzi 

gabe, kontratistak erakunde kontratugileari bermatu beharko dio kontratuaren xede diren 

zerbitzuen emaitzaren erabilera baketsua. Halaber, hala badagokio, behartuta egongo da 

horren parte diren elementu guztien lizentziak eta eskubideak modu legitimoan eta 

baimendutako iturrietatik lortzera, eta, horiek ematean, adieraziko du ez dagoela 

kontratazio honen arabera erakunde kontratugileari dagozkion eskubideen kontrako 

inolako konpromisorik edo kargarik. 

 

Edonola ere, kontratista erantzulea izango da kontratuarekin zerikusirik ez duten 

hirugarrenek, jabetza intelektualari eta/edo industrialari dagokienez, hauekin lotuta 

egiten dituzten erreklamazioez: 

 

- Jabetza industrialaren edo intelektualaren eskubideen bidez babestutako 

materialak, erremintak eta tresnak erabiltzea zerbitzuak emateko. 

 

- Kontratazioaren xede diren zerbitzuen emaitza edo emaitza horren parte den 

edozein elementu. 

 

Aurrez aipatutakoa kontuan hartuta, kontratistak kalte eta galerak ordaindu beharko 

dizkio erakunde kontratugileari, aipatutako arrazoiengatik egindako erreklamazioen 

ondorioz sortu badira. 

 

 

27. ZIGORRAK  



 

 

a) Berandutzeagatiko zigorrak 

 

Kontratista, berari egotzi ahal zaizkion arrazoiengatik, Agiri honetan edo 

Karatulan zehaztutako epeak betetzean berandutuz gero, erakunde 

kontratugileak aukera izango du, nahierara, kontratua suntsiarazteko –Agiri 

honen 33. klausulako baldintzetan– edo hura gauzatzen jarraitzeko. Azken kasu 

horretan, erakunde kontratugilearen alde sortuko dira Karatularen 21. puntuan 

adierazitako zigorrak, bidezkoak diren kalte-galeren ordain guztiez gainera. 

 

Kontratista berandutuz gero, ez da aurretiko intimaziorik beharko erakunde 

kontratugilearen aldetik. 

 

b) Kontratatutako prestazioak akatsez gauzatzeagatiko edo kontratuko beste 

edozein baldintza ez betetzeagatiko zigorra. 

 

Kontratista, berari egotzi ahal zaizkion arrazoiengatik, kontratatutako 

prestazioak akatsez gauzatzen baditu edo kontratuko beste edozein baldintza 

betetzen ez badu, erakunde kontratugileak aukera izango du, nahierara, kontratua 

suntsiarazteko –Agiri honen 33. klausulako baldintzetan– edo hura gauzatzen 

jarraitzeko. Azken kasu horretan, erakunde kontratugilearen alde sortuko dira 

Karatularen 21. puntuan adierazitako zigorrak, bidezkoak diren kalte-galeren 

ordain guztiez gainera. 

 

Zigorrak ordaintzeko, kontratistari ordainketa osoa edo zatikoa egiteko ordaindu 

beharreko kopuruak kenduko zaizkio, eta dagokion erreklamazioa jarriko da 

zenbateko hori gainditzeagatik.  

 

Nolanahi ere, kontratua suntsiarazi zein jarraitu erabakitzen badu ere, erakunde 

kontratugileak egokitzat jotzen duen denboran bere baliabide propioak erabiliz edo 

hirugarrenen bitartez kontratuarekin jarraitzeko erabaki dezake berak bakarrik. Kasu 

horretan, kontratistak ordainduko du jarraipen horren kostua, kalte-galeren 

ordainaaren  eta klausula honetan jasotako ondorioak alde batera utzi gabe. 

 

 

28. KONTRATUAREN LAGAPENA 

 

SPKLren 98. artikuluan jasota dauden kontratistaren ondorengoa hautatzeko kasuak 

alde batera utzita, kontratua subjektiboki alda daiteke kontratuaren lagapenaren bidez 

soilik, klausula honetan ezarritako mugen barruan, eta aukera hori berariaz jasota 

baldin badago Karatularen 22. puntuan. 

 

Lagapenak bete egin beharko ditu SPKLren 214.2 artikuluko a), b), c) eta d) letretan 

ezarritako baldintzak; hots:  



 

 

a) Kontratazio-organoak berariaz eta aldez aurretik eman behar du lagapena 

egiteko baimena, SPKLren 214.2.a) artikuluan adierazitako baldintzetan. 

Baimen eskaerari buruzko ebazpena jakinarazteko epea bi hilabetekoa izango 

da. Epe hori igaro ondoren hura emantzat hartu beharko da. 

 

b) Lagatzaileak kontratuaren zenbatekoaren % 20 gutxienez gauzatuta izan behar 

du, SPKLren 214.2.b) artikuluan adierazitako baldintzetan. 

 

c) Lagapen-hartzaileak sektore publikoko erakundeekin kontratuak egiteko 

gaitasuna izan behar du, eta ez du kontratatzeko inolako debekurik izan behar, 

SPKLren 214.2.c) artikuluan adierazitako baldintzetan. 

 

d) Adjudikaziodunaren eta lagapen-hartzailearen arteko lagapena eskritura 

publikoan formalizatu behar da, SPKLren 214.2.d) artikuluan adierazitako 

baldintzetan. 

 

Lagapen-hartzailea lagatzaileari dagozkion eskubide eta betebehar guztietan 

subrogatuko da.  

 

 

29. AZPIKONTRATAZIOA  

 

Kontratistak hirugarren batzuekin itundu dezake prestazioaren zati bat egitea, klausula 

honetan eta SPKLren 215. artikuluan xedatutakoari lotuz. Salbuetsi egiten dira, hala 

badagokio, Karatularen 23. puntuan adierazitako prestazioak.  

 

Kontratistak kontratazio-organoari idatziz jakinarazi beharko dio, kontratua 

adjudikatu ondoren eta, beranduen jota hura gauzatzen hasten denean, azpikontratuak 

egiteko asmoa; eta adierazi beharko du prestazioaren zein zati azpikontratatu nahi 

duen, azpikontratistaren edo horren legezko ordezkarien nortasunaz eta 

harremanetarako datuez gainera. Halaber, behar adina justifikatu beharko du 

azpikontratistaren gaitasuna hura gauzatzeko, erreferentzia eginez dituen elementu 

teknikoei giza baliabideei eta horien esperientziari. Gainera, egiaztatu beharko du 

azpikontratistak ez duela kontratatzeko debekurik, SPKLren 71. artikuluaren arabera.  

 

Kontratista nagusiak kontratazio-organoari idatziz jakinarazi beharko dio informazio 

horrek duen edozein aldaketa kontratu nagusia betearaztean, baita azpikontratista 

berriei buruzko beharrezko informazioa ere.  

 

Baldin eta azpikontratistak azpikontratatuko den kontratu zatia egiteko sailkapen 

egokia badu, kontratistak, hori jakinaraziz gero, ez du zertan haren gaitasuna 

justifikatu.  

 



 

Azpikontratistaren gaitasuna azpikontratua egin eta berehala egiaztatu ahal izango da, 

baldin eta azpikontratua beharrezkoa bada larrialdi bati erantzuteko, edo presazko 

neurriak hartu behar direlako, eta behar bezala justifikatzen bada.  

 

Azpikontratistek kontratista nagusiaren aurrean baino ez dituzte betebeharrak izango, 

eta hark bereganatuko du, beraz, erakunde kontratugilearekiko erantzukizun osoa, 

baldintza-agiriei eta kontratuaren baldintzei zorrotz lotuta gauzatzeko, bai eta 

SPKLren 201. artikuluan aipatzen diren ingurumenaren, gizartearen edo lanaren 

arloko betebeharrak ere.  

 

Erakunde kontratugileak kontratista nagusiak egindako azpikontratuen berri izateak ez 

du aldatuko kontratista nagusiaren erantzukizun esklusiboa.  

 

Azpikontratistei eta hornitzaileei egin beharreko ordainketak eta ordainketa horien 

egiaztapena SPKLren 216. eta 217. artikuluetan xedatutakoaren arabera egingo dira. 

 

 

30. KONTRATUAREN ALDAKETAK 

 

Kontratazio-organoak kontratua aldatu ahal izango du SPKLren 205. artikuluan 

jasotako kasuetan. 

 

Gainera, kontratazio-organoak kontratua aldatu ahal izango du Karatularen 24. 

puntuak berariaz ohartarazten duenean aukera horren inguruan, puntu horretan 

jasotako termino eta baldintzetan. 

 

Kontratuaren aldaketek ezingo dute berekin ekarri kontratuan jasota ez dauden 

unitateko prezio berriak ezartzea.  

 

Kontratuaren aldaketak SPKLren 153. artikuluan xedatutakoaren arabera formalizatu 

beharko dira  

 

 

31. HARRERA ETA BERMEALDIA 

 

Kontratua guztiz beteko du kontratistak prestazioa osorik gauzatzen duenean, betiere 

kontratuan adierazitako terminoetan eta erakunde kontratugilearen adostasunarekin.  

 

Harrera partzial guztietan, baita harrera totalean ere, erakunde kontratugilearen ardura 

izango da kontratistak prestazioa ondo gauzatu ote duen erabakitzea, hau da, kontratua 

betearazteko eta betetzeko jarritako baldintzak bete ote dituen erabakitzea, eta, 

beharrezkoa bada, bere ardura izango da kontratatutako prestazioak gauzatzeko 

eskatzea eta, prestazioak jaso dituenean akatsik ikusten badu, akatsak zuzentzeko 

eskatzea.  



 

 

Kontratistari egotz dakizkiokeen akatsen ondorioz, lanak kontratatutako 

prestazioarekin bat ez badatoz, erakunde kontratugileak prestazioa errefusa dezake eta 

ez du ordainketarik egin beharko edo, hala badagokio, ordaindutako prezioa 

berreskuratzeko eskubidea edukiko du.  

 

Horretarako, 27. klausulan jasotakoa ez da alde batera utziko; nolanahi, erakunde 

kontratugileak dagozkion zigorrak eskatu ahal izango ditu, baita kalte-galeren 

ordainak ere, kontratutako prestazioak akatsez eginez gero edo kontratuko 

baldintzetako edozein betetzen ez bada. 

 

Bermealdia Karatularen 25. puntuan adierazten da.  

 

Adierazitako bermealdian ziurtatzen bada egindako lanetan akats edo okerrak daudela, 

kontratazio-organoak kontratistari eskatu ahal izango dio horiek konpontzeko.  

 

Bermealdia amaitzean erakunde kontratugileak ez badu konponketarik egin edo 

klausula honetan adierazitako salaketarik egin, kontratistak ez du erantzukizunik 

edukiko egindako prestazioaren gainean.  

 

 

32. KONTRATUA ETETEA 

 

Erakunde kontratugileak kontratua eten ahal izango du, baldin eta SPKLren 208.2 

artikuluan jasotako kalte-galerak ordaintzen badizkio kontratistari. Ondorio 

horietarako, artikulu hori berariaz aplikatzekotzat ezartzen da. 

 

 

33. KONTRATUA AZKENTZEA 

 

Kontratua azkendu egingo da berori betetzeagatik nahiz ondoren arautzen denaren 

arabera hura suntsiaraztea erabakitzeagatik. 

 

Kontratua suntsiarazteko kausak lirateke, erakunde kontratugilearen borondatez:  

 

a) Beste edozein prozeduratan, hartzekodunen konkurtsoa deklaratzea edo 

kaudimengabeziaren deklarazioa. 

 

b) Kontratista epeetan berandutzea. 

 

c) Kontratuaren betebehar nagusia ez betetzea. 

 

d) Funtsezkoak diren gainerako betebeharrak ez betetzea, baldin eta horiek 

halakotzat kalifikatu badira. 



 

 

e) Prestazioa hasieran adostutako baldintzetan gauzatzeko ezintasuna, kontratua 

Agiri honetan xedatutakoaren arabera aldatu ezin bada. 

 

f) Kontratua betearaztean, kontratistak soldatak ez ordaintzea betearazpenean parte 

hartzen ari diren langileei nahiz langile horientzat aplikatzekoak diren hitzarmen 

kolektiboetan ezarritako baldintzak ez betetzea, baita kontratua betearaztean ere. 

 

g) Oro har, edozein kontratu-betebehar ez betetzea, Kode Zibilaren 1.124 

artikuluan jasotakoaren arabera. 

 

h) Era berean, kontratua suntsiarazteko kausa izango dira SPKLren 313. 

artikuluaren 1. apartatuan ezarritakoak –ondorio hauetarako, hura berariaz 

aplikatzekoa deklaratzen da– 

 

1. Prestazioa hasi baino lehen uko egitea edo erakunde kontratazio-organoari 

egotzi ahal zaizkion arrazoiengatik prestazioaren hasiera lau hilabetetik 

gora etetea, kontratua entregatzeko adierazi den datatik hasita. 

 

2. Uko egitea prestazioa gauzatzen hasi ondoren edo kontratua etetea zortzi 

hilabetetik gorako epean, erakunde kontratazio-organoaren erabakiz. 

 

Klausula honetan kontratua suntsiarazteko aurreikusitako kasurik badago, 

automatikoki suntsiaraziko da. Halakoetan, erakunde kontratugileak hartu duen 

erabakiaren jakinarazpen fede-emailea egin behar dio kontratistari. 

 

Jakinarazpena jaso eta gero, kontratistak erakunde kontratugilearen esku utzi behar 

ditu kontratatu diren zerbitzuak eskaintzeko ordura arte egindako dokumentu guztiak, 

eta kontratua dela-eta sortutako gainerako dokumentazioa edo informazioa, erakunde 

kontratugileak erabilitako eta kontratistari emandako agiriekin batera. Aipatutako 

dokumentazio guztia erakunde kontratugilearena izango da aurrerantzean. 

 

Horrez gain, dagokion kontratuaren likidazio ekonomikoa egingo da ondoren, jarraian 

adierazten denaren arabera. 

 

Klausula honetan jasotako arrazoiengatik edo legez egokiak diren arrazoiengatik 

kontratua suntsiaraztean eragiten diren erantzukizun ekonomikoak, edo legez 

dagozkionak, kontratua suntsiaraztean eta dagokion dokumentazioa aurkeztean 

likidatuko dira. Horrek ez du eragotziko, ordea, erakunde kontratugileak hura 

betearazten jarraitu ahal izatea. 

 

Suntsiarazpen kasu guztietan, benetan egin diren onartutako prestazio guztien prezioa 

jasotzeko eskubidea edukiko du kontratistak, hasiera batean. 

 



 

Kontratua kontratistari egotz dakiokeen edozein arrazoirengatik suntsiarazten bada, 

erakunde kontratugilearen alde sortuko da Karatularen 26. puntuan jasotako 

zenbatekoa, kasuan-kasuan dagozkion kalte-galeren ondoriozko edozein ordainez 

gain. Bi kopuruak kontratistari ordaintzeke dagoen preziotik kenduko dira eta 

soberakinaren erreklamazioa aurkeztuko da. 

 

Aurrekoa alde batera utzi gabe, SPKLren 313. artikuluaren 3. apartatuan aplikatuko da 

berariaz, hau da: 

 

a) Klausula honen h) letrako 1. atalean aurreikusitako ebazpenen kasuan, 

kontratistak, kontzeptu guztiengatik, kontratuaren 

adjudikazio-prezioaren % 3ko kalte-ordaina (BEZik gabe) soilik jasotzeko 

eskubidea izango du.  

 

b) Klausula honen h) letrako 2. atalean aurreikusitako suntsiarazpenen kasuan, 

kontratistak, kontzeptu guztiengatik, egin gabe utzi diren prestazioen 

adjudikazio-prezioaren % 6 (BEZik gabe) jasotzeko eskubidea izango du, 

mozkin industriala dela-eta. 

 

Azkenik, kontratua suntsiarazi ahal izango da erakunde kontratugilea eta kontratista 

ados jarriz gero. Halakoetan, aldeen eskubideak haiek baliozkotasunez adostutakora 

egokituko dira. 

 

 

34. ARAUBIDE JURIDIKOA 

 

Kontratua pribatua da eta, prestaketari dagokienez, honakoek arautuko dute: 

Administrazio Baldintza Partikularren Agiri honek, Preskripzio Teknikoen Agiriak eta, 

adjudikazioari dagokionez, Administrazio Baldintza Partikularren Agiri honek; eta, 

horietan aurreikusita ez dagoen guztian, SPKLTBn horri buruz ezarritako arauek (botere 

adjudikatzailea duten eta administrazio publiko ez diren sektore publikoko erakundeen 

artean egindako kontratuak erregulazio harmonizatuaren mende ez badaude). 

 

Ondorioei eta azkentzeari dagokienez, honako hauek arautuko dute kontratua: 

Administrazio Baldintza Partikularren Agiri honek, Preskripzio Teknikoen Agiriak; 

eta, horietan aurreikusita ez dagoen guztian, zuzenbide pribatuko arauek. Nolanahi ere, 

kontratuari aplikatzekoak izango zaizkio SPKLren 319. artikuluan ezarritako arauak 

"eraginei eta azkentzeari” dagokienez.  

 

Gainera, aplikatzekoak izango dira SPKL eta 1098/2001 Errege Dekretua (urriaren 

12koa, Herri Administrazioen Kontratuei buruzko Legearen Erregelamendu Orokorra 

onartzen duena) Agiri honetan testu arauemaile horietara jotzen duen guztian. 

 

 



 

35. JURISDIKZIOA  

 

Administrazioarekiko auzien jurisdikzioa izango da eskuduna kontratuak prestatzeari, 

adjudikatzeari eta aldatzeari buruz sortzen diren auziak ebazteko; azken horien 

aurkaratzeak oinarri duenean SPKLren 204. eta 205. artikuluetan ezarritakoa ez 

betetzea, ulertzen bada aldaketa horrek beste adjudikazio baten xede izan behar zuela.  

 

Hala badagokio, Administrazio Publikoen Administrazio Prozedura Erkidearen urriaren 

1eko 39/2015 Legean eta Administrazioarekiko Auzien Jurisdikzioa arautzen duen 

uztailaren 13ko 29/1998 Legean xedatutakoaren arabera, errekurtsoa jarriko da 

Ekonomiaren Garapen eta Azpiegitura Saileko organo eskudunaren aurrean.  

 

Jurisdikzio zibila izango da eskuduna kontratuaren ondorioei eta kontratua azkentzeari 

dagokionez, klausula honen lehen paragrafoan aipatutako kontratu-aldaketak izan 

ezik.  



 

I. eranskina. Abal-eredua. 

 

[…] erakundeak (kreditu-erakundearen edo elkar bermatzeko sozietatearen izena) (IFK: 

[…] eta jakinarazpen eta errekerimenduetarako helbidea: […]) eta haren izenean 

[…](e)k (ahaldunen izen-abizenak), dokumentu honen behealdean adierazitako 

ahalordea askiestetik ondorioztatzen denez, egintza honetan behartzeko behar beste 

ahalorde duenak honako honi ematen dio ABALA: […] (abaldunaren izena eta abizenak 

edo helbide soziala) (IFK zk.: […]) […](r)en aurrean, […] euroko zenbatekoaz, 

kontratuaren ondoriozko betebeharrei erantzuteko. 

 

Erakunde abal emaileak, bere erantzukizunpean, adierazten du Herri Administrazioen 

Kontratuen Legeari buruzko Araudi Orokorra onartzen duen urriaren 12ko 1098/2001 

Errege Dekretuaren 56.2 artikuluan adierazitako eskakizunak betetzen dituela. Abala 

sinatzen da obligaziodun nagusiarekin solidarioki, esklusio- eta zatikatze-onurari 

espresuki uko eginda, eta […](r)en lehen errekerimenduan ordaintzeko konpromisoa 

hartuta. 

 

Abal hau indarrean egongo da […](e)k berori ezereztea edo itzultzea baimentzen duen 

arte. 

 

[…](a)n, […](e)ko […]aren […](e)(a)n   

 

[Sinadura] 

  



 

II. eranskina Adierazpenen notario-aktaren eredua, lizitatzaileak, eskatzen den 

bitartekoak atxikitzeko konpromisoa duela egiaztatzeko, beste erakunde batzuen 

bitartekoetan oinarritu nahi badu. 

 

[OHARRA: soilik aurkeztuko da lizitatzaileak eskaintzarik onena aurkezten badu eta, 

eskatutako bitartekoak atxikitzeko konpromisoa egiaztatzeko, lizitatzaileak asmoa 

duenean beste erakunde batzuen bitartekoetan oinarritzeko. Hirugarren erakundeak 

bete behar du]  

 

  […] jaunak/andreak (NAN zk.: […]), […] enpresaren legezko ordezkari gisa (IFZ zk.: 

[…]), adierazten du bere helmen osoan ezagutzen dituela […] kontratatzeko baldintzak, 

zeinetan […] lizitatzaileak (enpresaren lizitatzailearen izena) parte hartzen duen, eta 

adierazten du, adjudikazioduna izanez gero, lizitatzaile horren esku jarri nahi dituela 

kontratua gauzatzeko behar diren baliabideak, Kode Zibilaren 1257.2 artikuluan 

xedatutakoa berariaz onartuta, eta berariaz baimendu beharko da hura ordezkatzea edo 

aldatzea, […]ren bidez. 

 

Idatzi hori, […]ren aurrean aurkeztuak, berekin ekarriko du konpromiso hori onartzea, 

baldin eta lizitatzailea adjudikaziodun suertatzen bada. 

 

 

[…](a)n, […](e)ko […]aren […](e)(a)n   

 

[Sinadura] 

 

  



 

III. eraskina: Erantzukizunpeko adierazpena, Kontrataziorako Europako 

Dokumentu Bakarraren (aurrerantzean, KEDB) 

  



 

IV. eranskina. Jakinarazpenak jasotzeko lehentasunezko bidea izendatzea. 
 
[…] jaunak/andreak (helbidea: […] eta NAN zk.: […]), bere izenean, edo […](r)en 
izenean eta haren ordezkari gisa (helbidea: […] eta NAN edo IFZ zk.: […]), 
gaitasun juridiko eta jarduteko gaitasun osoz, ezagutzen du [… ] lizitazioa, eta 
honen bidez, honako hau izendatzen du lizitazio honen ondorioz […](e)k egin 
behar duen edozein jakinarazpen jasotzeko lehentasunezko bide (*): 
 
 Posta elektronikoa 
 
 Posta ziurtatua 
 
 Faxa 
 
(*) Adierazi zein den izendatutako bidea 
 
Nolanahi ere, jakinarazpenetarako, honako datu hauek adieraziko dira: 
 
Posta elektronikoaren helbidea: ………………………. 
 
Posta-helbidea: ……………………………………….. 
 
Fax-zenbakia: ……………………………….. 
 
Harremanetarako telefono-zenbakiak: ……………………………….. 
 
[OHARRA: Jakinarazpenei arintasun handiagoa emate aldera, gomendagarria da 
lizitatzailearen posta elektronikoa lehentasunezko bitarteko gisa izendatzea. 
Bitarteko hori guztiz baliagarria izango da jakinarazpenetarako, lizitatzaileak 
berak adierazitako bitartekoa baita. Hala ere, beste bide bat lehentasunezko gisa 
izendatzea onartzen da. Izendapen hori egin ezean, posta ziurtatu bidez 
jakinaraziko da, adierazitako helbidean.] 
 
 



 

  

V. eranskina Formulak erabilita ebalua daitezkeen irizpideei buruzko 

proposamena. 

 

[…] jaunak/andreak (helbidea: […] eta NAN zk.: […]), bere izenean, edo […](r)en 

izenean eta haren ordezkari gisa (helbidea: […] eta NAN edo IFZ zk.: […]), gaitasun 

juridiko eta jarduteko gaitasun osoz, ezagutzen du lizitazioa, […] prozedura […]aren 

bidez kontratatzeko, eta honen bidez, 

 

 

HONAKO HAU ADIERAZTEN DU: 

 

1. Konpromisoa hartzen du […] kontratua betearazteko honako baldintza hauen 

arabera:  

 

 

a) Eskaintza ekonomikoa: zehazki, kontzeptu hauek jasoko dira 

proposamenean:  

 

- Lana egiteagatik fakturatu beharreko zenbateko finkoa 

 

- Galdetegi bakoitzeko eskainitako prezio unitarioa: ………euro (BEZa 

barne) 

 

• ……………………………….. euro (BEZik gabe). 

 

• ……………………………….. euro (BEZa). 

 

 

b) Galdetegi ekonomikoak betetzeko antzeko lanetan duten esperientzia. 

 

 

2. Ezagutzen duela kontratua arautzen duen kontratuko dokumentazioa, eta berori 

osorik bere gain hartu eta ontzat hartzen du. 

 

 

[…](a)n, […](e)ko […]aren […](e)(a)n   

 

[Sinadura] 

  



 

 

VI. eranskina. Datu pertsonalak tratatuz gero bete behar da. 

 
I.1 ERANSKINA. DATU PERTSONALAK ETA TRATAMENDU-JARDUERAK 

 
Lizitazioan I.1 eranskina (datu pertsonalak eta tratamendu-jarduerak) 

gehitu beharko da, erakunde lizitatzaileak beteta, tratamenduaren 
arduraduna baita, eta kontratazioaren xede den zerbitzua emateari 

lotutako datu pertsonalen tratamenduaren betebehar eta mugak 
adierazten baititu. 

 
DATU PERTSONALAK ETA TRATAMENDU-JARDUERAK 

 
1. Egin beharreko datu pertsonalen tratamenduaren deskribapen orokorra 

 
Tratamendua honako hau izango da: (zerbitzuaren eta tratamenduaren 
deskribapen zehatza). Zehaztu, Datuak Babesteko 679/2016 (EB) 
Erregelamendu Orokorraren 28.3 artikuluaren arabera, tratamenduaren 
izaera, helburua eta xedea: 
 

 
 
 

 
2. Kolektiboak eta datu pertsonalak  

 
Adjudikaziodunak honako kolektibo eta datu pertsonal hauetara jo dezake zerbitzua 
emateko: 
 

KOLEKTIBOAK  
DATU 
PERTSONALAK 

 
 
 

 
 
3. Egin beharreko tratamenduak zehaztea: (Markatu dagokiona) 

 

Jasotzea                                                     Erregistratzea    
 

Egituratzea Aldatzea 
 

Gordetzea Ateratzea 
 

Kontsultatzea             Transmisioagatik komunikatzea 



 

 

Hedatzea Interkonektatzea 
 

Alderatzea Mugatzea 
 

Kentzea Suntsitzea 
 

Gordetzea Komunikatzea 
 

Beste batzuk:      ...................................................................................... 
 
4. Eskubideak gauzatzea 

 
Adjudikaziodunak, tratamendu-eragilea den heinean, HAZI Fundazioari lagundu 
beharko dio, bera baita tratamenduaren arduraduna honako hauei dagokienez: 
datuetan sartzea, zuzentzea, ezabatzea eta aurka egitea; tratamendua mugatzea; 
datuak eramatea eta banakako erabaki automatizatuen xede ez izatea (profilak 
egitea barne). 
 
Halaber, edozein erreklamazio Datuak Babesteko Euskal Bulegoari zuzentzeko 
eskubidea du, edo aurretiazko erreklamazioa aurkez diezaioke datuak babesteko 
ordezkariari. 
 
Horretarako, (erakunde lizitatzaileak aukera bat hautatu beharko du, 
kontratuaren eta interesen arabera): 
 
A. aukera. Tratamendu-eragileak ebatzi beharko ditu, arduradunaren kontura eta 
horretarako ezarritako epean honako eskabide hauek: datuetan sartzea, zuzentzea, 
ezabatzea eta aurka egitea; tratamendua mugatzea; datuak eramatea eta banakako 
erabaki automatizatuen xede ez izatea, betiere aginduaren xede diren datuei lotuta. 
  
B. aukera. Eragindako pertsonek sartzeko, zuzentzeko, ezabatzeko eta aurka egiteko, 
tratamendua mugatzeko, datuen eramangarritasuna eta banakako erabaki 
automatizatuen xede ez izateko eskubideak gauzatzen dituztenean tratamendu-
eragilearen aurrean, hark posta elektroniko bidez jakinarazi beharko du ……………. 
helbidean (arduradunaren DBOren helbidea). Jakinarazpena berehala egin beharko da, 
eta inola ere ez eskaera jaso eta hurrengo laneguna eta gero. Hala badagokio, eskaera 
ebazteko garrantzitsuak izan daitezkeen beste informazio batzuk entregatuko dira. 
 
Halaber, edozein erreklamazio Datuak Babesteko Euskal Bulegoari zuzentzeko 
eskubidea du, edo aurretiazko erreklamazioa egin dezake datuak babesteko 
ordezkariaren aurrean. 
 
5. Informazio-eskubidea 



 

 
 (Erakunde lizitatzaileak aukera bat hautatu beharko du, kontratuaren eta 
interesen arabera): 
A aukera. Tratamendu-eragileak, datuak biltzeko unean, egin beharreko datuen 
tratamenduari buruzko informazioa eman beharko du. Informazioa emateko idazketa 
eta formatua arduradunarekin adostu beharko da datuak biltzen hasi aurretik. 
 
B aukera. Arduradunari dagokio informazio-eskubidea ematea datuak biltzeko unean. 
 
6. Datuen segurtasunaren urraketak jakinaraztea 

 
Tratamendu-eragileak, bidegabeko atzerapenik gabe, tratamenduaren arduradunari 
jakinaraziko dio, ahalik eta epe laburrenean, eta, betiere 48 ordu baino lehen 
lopd@hazi.eus kanalaren bidez bere kargura dituen datu pertsonalen 
segurtasunaren urraketak; halaber, gertakaria jakinarazteko eta dokumentatzeko 
informazio garrantzitsua bidaliko du. Urraketa ez da jakinarazi beharko pertsona 
fisikoen eskubide eta askatasunerako arriskutsua ez denean. 
 
Eskura izanez gero, gutxienez, honako hau jakinaraziko da: 
 

a) c) Datu pertsonalen segurtasunaren urraketaren izaeraren deskribapena, 
eta, posible denean, eragindako pertsona interesdunen kategoriak eta gutxi 
gorabeherako kopurua, eta eragindako datu pertsonalen erregistroen 
kategoriak eta gutxi gorabeherako kopurua. 

b) Datuak babesteko ordezkariaren edo informazioa lortzeko harremanetarako 
beste puntu baten izena eta harremanetarako datuak. 

c) Datu pertsonalen segurtasunaren urraketaren balizko ondoreen 
deskribapena. 

d) Datu pertsonalen segurtasunaren urraketa konpontzeko hartutako 
neurrien edo proposamenen deskribapena; halaber, eta hala badagokio, 
ondore negatiboak arintzeko hartutako neurriak. 

 
Informazioa ezin bada aldi berean eman, pixkanaka emango da, bidegabeko 
atzerapenik gabe. 
 
7. Datuen xedea 

 
 (Erakunde lizitatzaileak aukera bat hautatu beharko du, kontratuaren eta 
interesen arabera): 
 
A aukera. Behin zerbitzua eman eta gero, tratamenduaren arduradunari datu 
pertsonalak itzultzea, eta, hala badagokio, datuak gordetzeko euskarriak ere bai. 
Itzultzean eragileak erabilitako informatika-ekipoetan dauden datuak erabat ezabatu 
behar dira. Hala ere, eragileak kopia bat gorde dezake, zerbitzua emateagatik 
erantzukizuna sor daitekeen bitartean, datuak behar bezala blokeatzen baditu. 
 

mailto:lopd@hazi.eus


 

B aukera. Behin zerbitzua eman eta gero, tratamenduaren arduradunak izendatutako 
eragileari datu pertsonalak itzultzea, eta, hala badagokio, datuak gordetzeko 
euskarriak ere bai. Itzultzean eragileak erabilitako informatika-ekipoetan dauden 
datuak erabat ezabatu behar dira. Hala ere, eragileak kopia bat gorde dezake, 
zerbitzua emateagatik erantzukizuna sor daitekeen bitartean, datuak behar bezala 
blokeatzen baditu. 
 
C aukera. Behin zerbitzua eman eta gero datuak suntsitzea. Suntsitu ondoren, 
eragileak suntsitu direla idatziz egiaztatu beharko du eta ziurtagiria tratamenduaren 
arduradunari eman beharko dio. Hala ere, eragileak kopia bat gorde dezake, zerbitzua 
emateagatik erantzukizuna sor daitekeen bitartean, datuak behar bezala blokeatzen 
baditu. 
 
8. Segurtasun-neurriak ezartzea  

 
Datu pertsonalak babesteari eta eskubide digitalak bermatzeari buruzko abenduaren 

5eko 3/2018 Lege Organikoaren lehen xedapen gehigarriarekin bat etorriz, entitate 

adjudikaziodunak nahitaez aplikatu behar ditu Segurtasun Eskema Nazionalaren 

araberako arrisku- eta segurtasun-maila babesteko neurriak administrazio 

lizitatzailearen titulartasuneko informazioa eskuratzen eta tratatzen duenean, bai 

eta bitarteko elektronikoen erabileran konfiantza-baldintzak ere, sistemen, datuen, 

komunikazioen eta zerbitzu elektronikoen segurtasunerako. 

 

Edonola ere, eta orokorrean, adjudikaziodunak honako mekanismo hauek ezarri 
beharko ditu: 
 

a) Tratamenduaren sistemen eta zerbitzuen konfidentzialtasun, osotasun, 
eskuragarritasun eta erresilientzia osoa bermatzea. 

b) Gorabehera fisikoa edo teknikoa egotekotan, eskuragarritasuna eta sarbidea 
azkar berrezartzea. 

c) Erregulartasunez tratamenduaren segurtasuna bermatzeko neurri teknikoen eta 
antolakuntza-neurrien eraginkortasuna egiaztatzea, ebaluatzea eta baloratzea. 

d) Hala badagokio, datu pertsonalak pseudonimizatzea eta zifratzea. 
 
9. Kontratua egikaritzeko aurreikusitako sistemak eta ekipamenduak 

 
Kontratuaren xede diren jarduerak garatzeko tokia: (hautatu dagokiona kokapena 
atalean eta osatu jarduera zehatzak): 
 

KOKAPENA: Adierazi jarduera zehatzak 
kokapen bakoitzean 

HAZI FUNDAZIOAREN instalazioetan 
 

 

Enpresa adjudikaziodunaren instalazioetan  
Hirugarren baten instalazioetan  



 

APLIKAZIOAK Adierazi jarduera zehatzak 
kokapen bakoitzean 

Kontratua egikaritzeko aurreikusitako 
aplikazioak eta teknologiak 

 

 
 

 
I.2. ERANSKINA. AZPIKONTRATAZIOA  

 
ZERBITZUA AZPIKONTRATATZEARI LOTUTAKO DATU PERTSONALAK TRATATZEA 

 
………………………………………………… jaun/andreak, bere izenean 
edo ……………………………………………ren ordezkari gisa (operadore ekonomikoa), 
zeinak ……………………… IFZ duen, eta …………………… zenbakidun espedienteari dagokionez,1 

 
ADIERAZTEN DU: 

- Laguntzaren honako zati hauek azpikontratatzea aurreikusten duela, eta, horretarako, 
azpikontratazio horri buruzko informazioa ematen du: 

 

Zerbitzuaren zatia 
Azpikontratatu 

beharreko ehunekoa 
Azpikontratistaren izena 

   
   
   

 
2.- Kontratistak tratamenduaren arduradunaren kontura datu pertsonalak tratatzeari 

dagokionez: 

 Ez dago halakorik. 

 Ez da aurreikusi zerbitzariak edo horiei lotutako zerbitzuak azpikontratatzea. 

 Aurreikusi da zerbitzariak edo horiei lotutako zerbitzuak azpikontratatzea. 
Azpikontratisten izena edo enpresa-profila honako hau da: (adierazi) 

 
....................................(e)n, 20….(e)ko ..............................aren .......(e)(a)n 
Sinadura: 
 
Datu pertsonalen babesari buruzko oinarrizko informazioa 

Datuak Babesteari buruzko 2016/679(EB) Erregelamendu Orokorraren 13. artikuluan xedatutakoaren arabera, 

jakinarazten dugu zure datuak HAZI Fundazioaren ardurapeko fitxategi batean sartuko direla. Fitxategi horren 

izena “Kontratazio-espedienteak” da, eta kontratazio publikoko prozesuen izapidetze-faseak kudeatzea du helburu; 

izan ere, tratamendu hori beharrezkoa da dagozkion legezko betebeharrak betetzeko. Emandako datuak 

 
1  Bi operadore ekonomikok edo gehiagok eskaintza aurkezten badute adjudikaziodun izanez gero ABEEa 

formalki eratzeko konpromisoa hartuz, adierazpen hori enpresa guztietako ordezkariek sinatu beharko dute. 
 



 

kontratazio-prozeduran interesa duen edozeini laga ahal izango zaizkio, sektore publikoko kontratuei buruzko 

legeriaren xedapenen arabera. Datu pertsonalen tratamenduari lotutako eskubideak gauza ditzakezu datuak 

babesteko ordezkariaren zerbitzuan (lopd.hazi.eus).  

 

I.3 ERANSKINA. ZERBITZARIEN KOKAPENARI ETA ZERBITZARIEI LOTUTAKO 

ZERBITZUAK EMATEARI BURUZKO ERANTZUKIZUNPEKO ADIERAZPENA 

 
ZERBITZARIEN KOKAPENARI ETA ZERBITZARIEI LOTUTAKO ZERBITZUAK EMATEARI 

BURUZKO ERANTZUKIZUNPEKO ADIERAZPENA 
………………………………..jaunak/andreak, ………………………..NAN-IFZ zenbakia 
duenak, ………………………. helbidea (PK………………….) eta………………………. telefono-
zenbakia duenak, ……………………………. erakundearen izenean (IFK:………………………….) eta 
egoitza soziala ……………………….. izanik, ………………… lizitazio-espedienteari lotuta, 
 
Sektore Publikoko Kontratuei buruzko azaroaren 8ko 9/2017 Legearen 122.2 artikuluan 
ezarritakoa aplikatuz, nire erantzukizunpean deklaratzen dut non kokatuko diren 
zerbitzariak eta nondik emango diren zerbitzariei lotutako zerbitzuak:  
 

ZERBITZARIEN KOKAPENA 
1. zerbitzaria 
 
Herrialdea: ____________________ 
Herria: ________________ 
 
Zerbitzari mota:  
     O Komunikazioak  
 
Aplikazioa: 
     O Propioa 
     O Besterena 
 

Azpikontratazioa 
Enpresaren izena: 
___________________________________ 
 

2. zerbitzaria 
 
Herrialdea: ____________________ 
Herria: ________________ 
 
Zerbitzari mota:  
     O Komunikazioak  
Aplikazioa: 
     O Propioa 
     O Besterena 
 

Azpikontratazioa 
Enpresaren izena: 
 

Zerbitzua emateko datu pertsonalak gordetzen dituzten zerbitzari gehiago erabiltzen 
badira, gehitu hemen eskatzen den informazioa biltzen duen dokumentua. 
 

 
ZERBITZARIEI LOTUTAKO ZERBITZUAK EMATEKO LEKUA 

1. zerbitzaria  
a) Zerbitzariei lotutako zerbitzuak (datuak biltzea, biltegiratzea, prozesatzea eta 



 

kudeatzea) enpresako langile propioek ematen badituzte, adierazi euskarria edo 
laguntza nondik ematen den:  
Herrialdea: ______________________________________  
Herria: _________________________________  
 
b) Zerbitzariak hartzeko zerbitzua hirugarren bati kontratatzen bazaio, adierazi:  
 
Enpresa hornitzailearen izena: _______________________________________________ 
Kontratatutako zerbitzu mota:  
O Housing  
O Hosting dedikatua  
O Hosting partekatua  
O Markatu Cloud Computing zerbitzua bada  
 
2. zerbitzaria  
a) Zerbitzariei lotutako zerbitzuak (datuak biltzea, biltegiratzea, prozesatzea eta 
kudeatzea) enpresako langile propioek ematen badituzte, adierazi euskarria edo 
laguntza nondik ematen den:  
Herrialdea: ______________________________________  
Herria: _________________________________  
 
b) Zerbitzariak hartzeko zerbitzua hirugarren bati kontratatzen bazaio, adierazi:  
 
Enpresa hornitzailearen izena: _______________________________________________ 
Kontratatutako zerbitzu mota:  
O Housing  
O Hosting dedikatua  
O Hosting partekatua  
O Markatu Cloud Computing zerbitzua bada  
 
Zerbitzua emateko datu pertsonalak gordetzen dituzten zerbitzari gehiago erabiltzen 
badira, gehitu hemen eskatzen den informazioa biltzen duen dokumentua. 
 

 
NAZIOARTEKO TRANSFERENTZIAK 

Zerbitzariak Europako Esparru Ekonomikotik kanpo badaude, Datuak Babesteko 
Erregelamendu Orokorraren 44. artikulutik 50. artikulura bitartean arautzen diren 
datuen nazioarteko transferentzietarako ezarritako bermeak egiaztatu beharko dira, 
horiek gabe ezin izango baita kontraturik egin. (Hainbat zerbitzu ematen badira, bete 
lerro desberdinetan). 
 
 
 
 

 
Sektore Publikoko Kontratuei buruzko azaroaren 8ko 9/2017 Legearen 122.2.d) 
artikuluaren arabera, kontratistak edo adjudikaziodunak nahitaez jakinarazi behar du 
deklarazio honetan emandako informazioan kontratuaren iraunaldian gertatzen den 
edozein aldaketa.  



 

 
....................................(e)n, ….(e)ko ..............................aren .......(e)(a)n 
 

Kontratistaren ordezkariaren sinadura  
NANa  
Zigilua  

 

I.4 ERANSKINA. HAZI FUNDAZIOARI DATU PERTSONALAK JAKINARAZTEKO 

ERANTZUKIZUNPEKO ADIERAZPENA2 

 
 

□ Lizitatzaileak eskaintzan datu pertsonalak dituzten langileei jakinarazi die 
erakunde lizitatzaileari datu pertsonalak jakinaraziko dizkiola zerbitzua emango 
duen taldearengan edo langileengan beharrezkoa den kualifikazio profesionala 
egiaztatzeko. Hori guztia Datuak Babesteko 679/2016 (EB) Erregelamendu 
Orokorraren eta Datu Pertsonalak Babesteari eta Eskubide Digitalak Bermatzeari 
buruzko abenduaren 5eko 3/2018 Lege Organikoaren arabera. 
 

Kontratistaren ordezkariaren sinadura  
NANa  
Zigilua  

 
 

 

 
2 Eskaintzan prestazioa betearazteko langile arduradunen izena eta kualifikazio 
profesionala zehazten badira. 


